


TechnicA 20

ആമുഖം
            ആധുനിക  മലയാളസാഹിത്യത്തിൽ  ഏറ്റവുമധികം
വായിക്കപ്പെട്ട ജനകീയ എഴുത്തുകാരൻ വൈക്കം മുഹമ്മദ് ബഷീറിന്റെ
ജന്മദിനമായ ജനുവരി 21 ന് അദ്ദേഹത്തിന്റെ പാവനസ്മരണക്ക് മുന്നിൽ
സമർപ്പിക്കുന്നു  TecnicA  20TecnicA  20  .   ഏറനാളത്തെ  പരിശ്രമത്തിന്റെയും
ചിന്തയുടെയും  പരിണാമമാണ്  TecnicA  20 എന്ന  നമ്മുടെ  സ്കൂൾ
മാഗസിൻ .  മാഗസീന് ഒരു ഉചിതമായ പേര് മലയാളം അധ്യാപകനായ
അനീഷ് സാർ ആണ് നിർദ്ദേശിച്ചത്. 
 TechnicA 20 (2020 ലെ ടെക്നോളജി + ആർട്ട്  )  എന്തുകൊണ്ടും
ഈ  സംരംഭത്തിന്  ചേരുന്ന  പേര്  തന്നെ.  പോരായ്മകൾ  ഉണ്ടെങ്കിലും
ഇത്  നമ്മുടെ  കുട്ടികളുടെ  പരിശ്രമമാണ്.  ഇതിൽ  കുരുന്നുകളുടെ
സാഹിത്യ സൃഷ്ടികൾക്കും ,'കുട്ടിവരകൾക്കുമൊപ്പം ,അധ്യാപകരുടെയും ,
ജീവനക്കാരുടെയും  രചനകളും  പ്രവർത്തനങ്ങളുടെ  വീഡിയോലിങ്കും
ഉൾപ്പെടുത്തിയിരിക്കുന്നു.  കവർപേജിന്  വേണ്ടി  എട്ടാം  ക്ലാസിലെ
ശിവാനിമാധവൻ  ചിത്രം  വരച്ചപ്പോൾ  പത്താം  ക്ലാസിലെ  മുഹമ്മദ്ദ്
ബിലാലും അംജദും കൂടി രൂപകൽപ്പന നടത്തി . “ നവധ്വനി"യിൽ നിന്ന്
TecnicA  20 യിൽ എത്തിയപ്പോൾ  സ്കൂൾ ലിറ്റിൽ കൈറ്റ്സ്  സാങ്കേതിക

രംഗത്ത്  ഒട്ടേറേ  പുരോഗതി  കൈവരിച്ചു
എന്നുള്ളത്  അഭിമാനാർഹമായ  കാര്യം
തന്നെ.  പുത്തൻ  സാധ്യതകളുടെ
വാതായനങ്ങൾ  നമുക്കായ്  തുറന്നതന്ന
പൊതുവിദ്യാഭ്യാസ  സംരക്ഷണയജ്ഞത്തേ
യും ഈ അവസരത്തിൽ സ്മരിക്കുന്നു.

കേരളത്തിലെ  പൊതു  വിദ്യാഭ്യാസ  രംഗം  വിപ്ലവകരമായ  മാറ്റത്തിന്റെ പാതയിലാണ്
ഇന്ന്.  ഇന്ത്യയിലെ  തന്നെ  ഏറ്റവും  മികച്ച  പഠന  സൗകര്യങ്ങളൊരുക്കി
സാധാരണക്കാരന്റെ  മെച്ചപ്പെട്ട  വിദ്യാഭ്യാസം  എന്ന  സ്വപ്നത്തിന്   ചിറകുകൾ
മുളച്ചിരിക്കുകയാണ്  ഇവിടെ.  ആധുനിക  ലോകത്തെ  പുത്തൻ  സാധ്യതകൾ
കൈപ്പിടിയിലൊതുക്കാനും   പുത്തൽ   വെല്ലുവിളികളെ    നേരിടാന‍ും
വിദ്യാഭ്യാസത്തിലൂടെ   സാധ്യമാകണം  .  അതിന്   കാലോചിതമായ   മാറ്റം
പാഠ്യപദ്ധതിയിലും ബോധന രീതിയിലും ഉണ്ടാകണം. വിദ്യാലയങ്ങൾ എല്ലാം ഹൈടെക്ക്
ആകുമ്പോൾ അതിന്റെ പരിപാലനം  കുട്ടികളാൽ സാധ്യമാകുന്ന തലത്തിലേക്ക്  നാം
ഇന്ന്  പുരോഗമിച്ചിരിക്കുന്നു.  ആധുനിക  സാങ്കേതികവിദ്യയുടെ  പടവുകൾ
അതിവേഗത്തിൽ നമ്മുടെ കുരുന്നുകൾ ആർജിച്ചെടുക്കുകയാണ് ഇന്ന്.  ഉൾക്കാമ്പുള്ള
ഒരു   പൊതു   സമൂഹത്തെ   വാർത്തെടുക്കാൻ   നമ്മുടെ  വിദ്യാഭ്യാസത്തിലൂടെ
സാധ്യമാകണം.  രാജ്യത്തെ  തന്നെ  ഏറ്റവും  മികച്ച  നിലവാരമുള്ള  സിലബസും
വിദ്യാർത്ഥി  സമൂഹവും  കേരളത്തിന്റെ  സ്വത്താണ്   എന്നതിൽ  നമുക്കേവർക്കും
അഭിമാനിക്കാം.   നമ്മ‍ുടെ  സ്‍ക‍ൂളിന്റെ  ഹൈടെക്ക്  പരിപാലകരായ  ലിറ്റിൽ
കൈറ്റസിന്റെ ഡിജിറ്റൽമാഗസിന് എല്ലാവിധ ആശംസകള‍ും.

ശ്രീക‍ുമാർ ഡിശ്രീക‍ുമാർ ഡി
ഹെഡ്മാസ്റ്റർഹെഡ്മാസ്റ്റർ

 അറിവിന്റെയും,  തിരിച്ചറിവിന്റെയും  പാഠങ്ങളുടെ  ഒത്തുചേരലിലാണ്
ശാസ്ത്രബോധവും,  സാമൂഹ്യബോധവും  ഉള്ള  പുതുതലമുറയുടെ  സൃഷ്ടി.
രാജ്യത്തിനാകെ  മാതൃകയായി  മാറി  രാജ്യത്തെതന്നെ  ഏറ്റവും  വലിയ
വിദ്യാർത്ഥി കേന്ദ്രീകൃത ഐ.ടി അധിഷ്ഠിത പരിശീലന പരിപാടിയാണ് ലിറ്റിൽ
കെെറ്റ്സ്,  വിവരവിനിമയ  സാങ്കേതിക  വിദ്യയിലെ
സമഗ്രപരിശീലനത്തിലൂടെ സമൂഹത്തിന്റെ വ്യത്യസ്ത മേഖലകളിൽ കമ്പ്യൂട്ടർ
അധിഷ്ഠിത  സാങ്കേതിക  ജ്ഞാനം  പ്രയോജനപ്പെടുത്താൻ  കഴിയുന്നു
എന്നതാണ്  ഈ  പദ്ധതിയുടെ  പ്രധാന  ആക‍ർഷണീയത.  പൊതു
വിദ്യാഭ്യാസ സംരക്ഷണ യജ്ഞത്തിലൂടെ അന്താരാഷ്ട്ര നിലവാരത്തിലേക്ക്
മാറിക്കൊണ്ടിരിക്കുന്ന  നമ്മുടെ  സ്ക്കൂളിലെ  ലിറ്റിൽ  കെെറ്റ്സ്  ഐ.ടി
കൂട്ടായ്മയുടെ ഈ സംരഭത്തിന് എല്ലാവിധ ആശംസകളും നേരുന്നു.

                                                                              LIGY V
                                                                   Principal

കേരളസർക്കാരിന്റെ പൊതുവിദ്യാസ സംരക്ഷണ യജ്ഞത്തിന്റെ ഭാഗമായി 

നമ്മുടെ പൊതുവിദ്യാഭാസരംഗം ഇന്ന് ശക്തിയാർജ്ജിച്ച് വരുകയാണ്. 

വിദ്യാഭാസരംഗത്ത് നാം രാജ്യത്തിന് തന്നെ ഉത്തമ മാതൃകയാണ്. തട്ടാമല ജീ വി
എച്ച് എസ് എസ് ഇരവിപുരം സ്കൂളിന്റെ വികസന പ്രവർത്തനങ്ങളിൽ കൊല്ലം 

കോർപ്പറേഷൻ അതീവ ശ്രദ്ധ പുലർത്തുന്നുണ്ട്. ഈ വർഷം 35 ലക്ഷം രൂപയുടെ 
നവീകരണ പ്രവർത്തനങ്ങളാണ് കൊല്ലം   കോർപ്പറേഷന്റെ ഭാഗമായി മാത്രം 

ഈ സ്കൂളിൽ നടപ്പിലാക്കുന്നത്. എല്ലാ രീതീയിലും സ്കൂളിന്റെ ഭൗതിക സാഹചര്യം 
മെച്ചപ്പെടുത്തുന്നതിനു വേണ്ട ആത്മാർഥമായ പ്രവർത്തനങ്ങൾ  കൊല്ലം 

കോർപ്പറേഷന്റെ ഭാഗത്തുനിന്ന് നടന്നു വരുന്നു. സ്കൂളിലെ ലിറ്റിൽ കൈറ്റ് ടീം 

തയ്യാറാക്കിയ TechnicA 20 എന്ന ഡിജിറ്റൽ മാഗസിന് എല്ലാവിധ ആശംസകളും

നേരുന്നു.                    

                                                                                                             സുജ എസ്  

                                                              വാർഡ് കൗൺസില‍ർ

                                                           കൊല്ലം കോർപ്പറേഷൻ

            ശോഭനകുമാരി
എം പി ടി എ പ്രസിഡന്റെ്

ഷാജഹാൻഅമാനി
പി.ടി.എ പ്രസിഡന്റ്

           ഷെരീഫ്‍ക‍ുട്ടി
  എസ്. എം. സി . ചെയർമാൻ

      സ്റ്റുഡൻസ് എഡിറ്റർ

                                    സാങ്കേതിക സഹായം

          ദേവിക എ(9C)
                                                       
എഡിറ്റോറിയൽ ബോർഡ്

ഒരു ചേളാവ് വിപ്ലവം

ഗൃഹാതുരത്വം ഉണർത്തുന്ന
ഓർമ്മകളിലേക്ക് ഒരു മടക്ക
യാത്ര........"ഒരു ചേളാവ് വിപ്ലവം".  നമ്മുടെ
സ്കൂളിന്റെ ഈ വർഷത്തെ തനത്
പ്രവർത്തനങ്ങളിലൊന്നാണ് ചേളാവ്
വിപ്ലവം. ഏകദേശം 60 വർഷങ്ങൾക്ക്
മുൻപ് നമ്മൾ ഉപയോഗിച്ചിരുന്ന
ഓലാംകൊട്ടയും,  പാളസഞ്ചിയും, തുണി
സഞ്ചിയും, ചേളാവും പുതിയ രൂപത്തിൽ
നമ്മുടെ ജീവിതത്തിലേക്ക് തിരികെ
വരുത്തുന്നു. പ്ലാസ്റ്റിക്കിനെ പടിക്ക് പുറത്താക്കാൻ ചേളാവ് വിപ്ലവത്തിന് 
സാധിക്കുമെന്നാണ് പ്രതീക്ഷിക്കുന്നത്. 
ഇരവിപുരം ഗവ.വൊക്കേഷണൽ ഹയർ
സെക്കന്ററി സ്‌കൂളിലെ കുട്ടികളും
,അധ്യാപകരും, പിടിഎ, SMC, മാതൃസമിതി
അംഗങ്ങൾ എന്നിവരുടെ കൂട്ടായ്മയിൽ
പ്ലാസ്റ്റിക്കിനെ പരാമവധി
അകറ്റിനിർത്താൻ സമൂഹത്തെ
സഹായിക്കുക എന്ന ലക്ഷ്യത്തോടുകൂടി ഒരു
വിപ്ലവത്തിന് രൂപം നല്കിയിരിക്കുകയാണ്.   
ഉപയോഗത്തിനനുസരിച്ച്ഏതു
രീതിയിലേക്കും രൂപമാറ്റം നടത്താൻ
കഴിയുന്ന ചേളാവിനോടൊപ്പം പേപ്പർ
ബാഗ്, തുണി സഞ്ചി എന്നിവയുടെ നിർമ്മാണവും പുരോഗമിച്ചു  വരുന്നു. "ഒരു 
വീട്ടിൽ ഒരു തുണിസഞ്ചി” എന്ന ലക്ഷ്യത്തോടെ അടുത്തദിവസങ്ങളിൽ തന്നെ 
ഇതിന്റെ വിപണന ഉദ്ഘാടനവും സംഘടിപ്പിക്കുന്നതാണ്.
                                                                                          സുലഭ എസ്,

എസ്.ആർ.ജി. കൺവീനർ

അമ്മ

വീട്ടുവിളക്കാണ് അമ്മ
വീടിൻെറ്റ ഐശ്വര്യം അമ്മ
സ്നേഹം തരുന്നൊരു അമ്മ
ഒത്തിരി ഇഷ്ടമുളളമ്മ

പ‍ു‍ഞ്ചിരി മുഖമുളള അമ്മ
നല്ല മനസ്സുളള അമ്മ
മാതൃഭാഷയാണെന്നമ്മ
ഒത്തിരി ഇഷ്ടമുളളമ്മ

                                           നന്ദന പ്രകാശ്

                                               9B

ഓർമ്മകള്‍ പെയ്‍തിറങ്ങും സ്‍ക്കൂള്‍ കാലം

                       നമ്മുടെയൊക്കെ ജീവിതത്തിലെ ഒരിക്കലും
മറക്കാനാവാത്ത  കാലമാണ്  സ്‍ക്കൂൾക്കാലം,
അല്ലേ………………?  തീർച്ചയായും,  കാരണം അത്  നമ്മുടെ ഈ
സമയത്ത്  മാത്രമേ  ലഭിക്കുകയുള്ളൂ.  എന്നത്തേക്കുമായുള്ള,
ഈ  ജീവിതം  മുഴുവൻ  ഓർത്താല്‍  തീരാത്തത്ര
ഓർമകളുമായി,  ചിരിയും,  കളിയും,  ഇണക്കവും,  പിണക്കവും
നിറഞ്ഞ  സ്‍ക്കൂൾക്കാലം.  സ്‍ക്കൂളില്‍  പഠിക്കുന്ന  സമയത്ത്
കൂടുതൽ  പേർക്കും  ഈ  കാലഘട്ടത്തിലുണ്ടാകുന്ന
ഓർമ്മകളുടെ ശക്തി തിരിച്ചറിയില്ല.  അത്  തിരിച്ചറിഞ്ഞവർ
അത് പോലെ പ്രയോജനപ്പെടുത്തുകയും ചെയ്യും. 
                       എന്റെ സ്‍ക്കൂൾക്കാലം ഞാൻ ആരംഭിച്ചത്
സെന്റ്.  ജൂഡ്  സെൻട്രൽ  സ്കൂളിലാണ്.  LKG  മുതൽ  ആറാം
ക്ലാസ്സ്  വരെ  ആ  സ്കൂളിൽ  പഠിച്ചു.  പഠിപ്പിൽ  ശരാശരി
വിദ്യാർത്ഥി  ആയിരുന്നു.  മറ്റു  കാര്യങ്ങളിൽ  പ്രത്യേകിച്ച്
പങ്കെടുക്കില്ലായിരുന്നു.  അക്കാലത്തെ  ഒാർമ്മകൾ  എന്നിൽ
ഇന്നും  ഉണ്ട്.  ഏഴാം  ക്ലാസ്സിൽ  ഞാൻ  ഗവണ്‍മെന്റ്
വൊക്കേഷണൽ  ഹയർ  സെക്കന്ററി  ഇരവിപുരം  സ്കൂളിൽ
ചേർന്നു.  ഇവിടെ  അഡ്മിഷൻ  എടുക്കാൻ  വാപ്പയുടെ
കൂടെയാണ്  വന്നത്.  ആപ്പ്ലിക്കേഷൻ  പൂരിപ്പിച്ച്  നൽകിയത്
അജിത ടീച്ചറുടെ കൈയിലാണ്. 
                         ആദ്യ ദിനം പ്രവേശനോത്സവമായിരുന്നു.
പ്രോഗ്രാമിനു  ശേഷം  ഗായത്രി  ടീച്ചറിന്റെ  ക്ലാസ്സിൽ

പിൻബെഞ്ചിൽ  വന്നിരുന്നു.  റിസ്വാൻ,  ഹഫീസ്,  അംജിത്ത്
എന്നിവരുമായിട്ടാണ്  ചങ്ങാത്തം  സ്ഥാപിക്കുന്നത്.  ആ
വർഷം ഏഴാം ക്ലാസ്സിൽ 28 കുട്ടികൾ വന്നുചേർന്നു. ക്ലാസ്സിൽ
70  കുട്ടികളായി.  അതിനാൽ  രണ്ടായി  തിരിക്കാൻ
തീരുമാനിച്ചു.  ഞങ്ങൾക്ക്  വളരെ  സങ്കടമായിരുന്നു.
ഞങ്ങളിൽ പല ചങ്ക്സും രണ്ട് ക്ലാസ്സുകളിലായി തിരിക്കപ്പെട്ടു.
ഞാൻ  D  ഡിവിഷനിലായി.  C  യിലെ ക്ലാസ്സ്  ടീച്ചർ ഗായത്രി
ടീച്ചർ  ആയിരുന്നു.  D  യിൽ   ക്ലാസ്സ്  ടീച്ചർ  ഇല്ലായിരുന്നു.
താൽക്കാലികമായി  ഞങ്ങളുടെ  ഹിന്ദി  ടീച്ചർ  ആയ  പ്രീത
ടീച്ചറിനായിരുന്നു  ചാർജ്ജ്.  അതിനിടയില്‍   കൂട്ടുകാരായി
ആസിയ,  സഫ്ഹാന,  ഇർഫാന,  അബു,  സഹദ്,  സെയ്ദലി
എന്നിവരെ കിട്ടി.  അങ്ങനെ ക്ലാസ്സ്  മുന്നോട്ട്  പോകുമ്പോൾ
ഒരു ദിവസം ഞങ്ങൾക്ക് പുതിയ ക്ലാസ്സ് ടീച്ചര്‍ വരുന്നു എന്ന്
അറിഞ്ഞു.  അപ്പോൾ ഞങ്ങള്‍ സന്തോഷിച്ചു.  പിന്നീട്  ആണ്‍
സാറാണ്  വരുന്നത്  എന്നറിഞ്ഞപ്പോൾ   പേടിയായി.
കാരണം  യു.  പി  സെക്ഷനിൽ  ഒരു  ആണ്‍  സാർ
പോലുമില്ലായിരുന്നു.  ഞങ്ങളുടെ  പേടി  വെറുതെയായി.
ഞങ്ങളോട്  ഏറ്റവും സ്നേഹമുള്ള അത്രയും സ്വാതന്ത്ര്യം തന്ന
ഒരു  സാറായിരുന്നു  സിനോലിൻ  സാർ.  ഞാൻ  ആദ്യമായി
ഒരു മേളയിൽ പങ്കെടുക്കുന്നത് ഏഴാം ക്ലാസ്സിലാണ്.  ഗണിത
മേളയിൽ,  പസ്സിൽ  വിഭാഗത്തിൽ  പത്തിൽ  പത്ത്  മാര്‍
ക്കോടെ  ഒന്നാം  സ്ഥാനം  കരസ്ഥമാക്കി.  എന്റെ  ഏറ്റവും
മധുരമുള്ള  ഒാർമ്മയാണത്.  ഇതുപോലെ  മധുരവും  കയ്പ്പും
നിറഞ്ഞ പല പല ഒാർമ്മകൾ.  ജില്ലാ ഗണിതമേളയ്ക്ക്  അന്ന്
ഞാൻ മാത്രമാണ് ഈ സ്കൂളിൽ നിന്നും പങ്കെടുത്തത്. ഗണിത
പിരീഡ്  ഞങ്ങള്‍  പഠിക്കാത്തതിനാല്‍ റീജ  ടീച്ചർ പിണങ്ങി

ഇറങ്ങി പോയത്  മറക്കാനാവാത്ത കാര്യമാണ്.  റീജ ടീച്ചർ
പിണങ്ങി   പോയപ്പോള്‍  റസീന   ടീച്ചർ  ഉപദേശിക്കാൻ
വന്നത്,  മേളക്കായി റീജ ടീച്ചർ  നടത്തിയ ക്രമീകരണങ്ങൾ
എന്നിവ  മറക്കാനാവാത്ത  ഒാർമ്മകളാണ്.  കളിയും
ചിരിയുമായി  ഏഴാം  ക്ലാസ്സ്  കടന്നു  പോയി.  ഫെയർവെൽ
ഇല്ലായിരുന്നു. 
                                 എട്ടാം ക്ലാസ്സിൽ ‍ഞാൻ  8 D
യിലായിരുന്നു.   8  D  യിലെ  ക്ലാസ്സ്   ടീച്ചർ  സിന്ധു  ടീച്ചർ
ആയിരുന്നു.  സിന്ധു  ടീച്ചർ  ആരോഗ്യ  പ്രശ്നങ്ങള്‍  കാരണം
ലിവ്  എടുത്തപ്പോള്‍  സിന്ധു  ലേഖ  ടീച്ചർ  ഗസ്‍റ്റായി  വന്നു.
എട്ടാം    ക്ലാസ്സിലാണ്  എനിക്ക്  പുതിയ  കൂ‍ട്ടുകാരെയും
അദ്ധ്യാപകരെയും  കിട്ടുന്നതും  ‍‍‍‍‍‍‍ഞാന്‍  ഐ.റ്റി  യുടെ
ലോകത്തേക്ക്  എത്തുന്നതും.  8  ല്‍  എനിക്ക്  കൂ‍‍‍ട്ടുകാരായി
താരീഖിനേയും മുസ്തലൈഫിനേയും കിട്ടി.  അദ്ധ്യാപകരുമായി
ഈ  സമയം  നല്ല  ബന്ധത്തിലായിരുന്നു.  ഹായ്  സ്കൂള്‍
കുട്ടിക്കുട്ടം  എന്ന   പ്രോഗ്രാമില്‍  ഭാഗമാകാന്‍   ദീപ  ടീച്ചർ
കാരണമായി.  അങ്ങനെ  സ്കൂളില്‍  എന്റെ  "അമ്മ"
എന്നറിയപ്പെട്ടിരുന്ന  ഉമ   ടീച്ചറുമായി  പരിചയപ്പെട്ടു.
ദീർഘനാള‍ുകള്‍ക്ക് ശേഷം ‍‍ഞാന്‍ ടീച്ചറിന്റെ മാനസപുത്രനും
ടീച്ചർ  എന്റെ  അമ്മയുമായി  സ്റ്റാഫ്റൂമിൽ  അറിയപ്പെട്ടു.
ഉമടീച്ചർ  ഹായ്  സ്കൂള്‍  കു‍ട്ടിക്കൂട്ടത്തിന്റെ  നാല്  ദിവസത്തെ
ക്ലാസ്സ്  മാത്രമേ  എന്നെ  പഠിപ്പിച്ചിട്ടുള്ളു.  അല്ലാതെ  ഒരു
ക്ലാസ്സിലും പഠിപ്പിച്ചിട്ടില്ല. ഈ നാല് ദിവസത്തെ  ക്ലാസ്സിലാണ്
ഞാന്‍  ഉമടീച്ചറുമായി  മറക്കാനാവാത്ത  ബന്ധം
ഉണ്ടാക്കുന്നത്.  ധന്യടീച്ചറും  അമ്പിളിടീച്ചറും  ഹായ്  സ്ക്കൂൾ കു‍
ട്ടിക്കൂട്ടത്തിന്റെ  R.P മാരായിരുന്നു.  അവര്‍  എന്റെ  മലയാളം

,ഹിന്ദി  ടീച്ചർമാരായിരുന്നു.  അവരുമായും  നല്ല  ബന്ധം
സ്ഥാപിക്കാനായി.  ഉമ  ടീച്ചർ  എന്നെ  സ്റ്റുഡന്റ്
എസ്.ഐ.ടി.സി   ആയി  നിയമിച്ചു.  വളരെ  പ്രധാനപ്പെട്ട
കാര്യം  ലിറ്റില്‍  കൈറ്റ്സ്  രൂപീകരിക്കുന്ന  വർഷമായിരുന്നു
അത്.  അറിഞ്ഞപ്പോള്‍  ഏറ്റവും  കൂടുതല്‍  താത്പര്യം
കാണിച്ചത്  ഞാനായിരുന്നു.‍ ഡേറ്റ്  തീരുന്ന  ദിവസം  ഞാന്‍
പല  തവണ  ഉമടീച്ചറിനോട്  പറഞ്ഞു.  വീട്ടില്‍  പോയിട്ടും
വിളിച്ചു.  അങ്ങനെയാണ്  ധന്യ  ടീച്ചറിനെയും
അമ്പിളിടീച്ചറിനെയും  കൈറ്റ്  മിസ്ട്രസുമാരായി  ചേർത്ത്
ലിറ്റില്‍ കൈറ്റ്സ് രൂപീകരിക്കുന്നത്.  അങ്ങനെ  മഹത്തായ
ഒരു  സംരംഭം  നമ്മുടെ  സ്കൂളില്‍  തുടങ്ങുന്നതിന്  ഞാന്‍
കാരണമായി  എന്നതില്‍  എനിക്ക്  വളരെ  സന്തോഷമുണ്ട്.
ഹൈടെക്  പദ്ധതിയുടെ  ഭാഗമായി  മദ്ധ്യവേനല്‍
അവധിക്കാലത്ത്  ക്ലാസ്സ്  റൂമുകളിലെ  പണികളുടെ  മേല്‍
നോട്ടം വഹിച്ചത് ഞാനായിരുന്നു. S I T C ആയ ഉമടീച്ചറിന്റെ
ആരോഗ്യ പ്രശ്നങ്ങള്‍ കാരണമാണ് ഇത് വേണ്ടി വന്നത്. ഈ
കൊല്ലം  എച്ച്.എം  ആയിരുന്ന  മിനി  ടീച്ചര്‍  മാറി.  പകരം
ശശികുമാര്‍  സാര്‍  വന്നു.  ലിറ്റില്‍  കൈറ്റ്സ്  ജില്ലാ
ക്യാമ്പിലേക്ക്  സെലക്ഷന്‍  കിട്ടി.  വെക്കേഷന്  അദ്ധ്യാപക
പരിശീലനത്തിന്റെ  ഭാഗമായി  അദ്ധ്യാപകര്‍ക്ക്  ക്ലാസ്സ്
എടുക്കാന്‍  അവസരം  ലഭിച്ചു.  അങ്ങനെ  ഞാന്‍  പത്താം
ക്ലാസ്സില്‍ ആയി. ഏറ്റവും അധികം സന്തോഷമുള്ള    
വര്‍ഷമാണിത്.  ഈ  വര്‍ഷം  ഞാന്‍  D  യില്‍  നിന്നും  C
യിലേക്ക് മാറി.  ക്ലാസ്സ് ടീച്ചര്‍ സ്മിതടീച്ചര്‍  .  ലിറ്റില്‍ കൈറ്റ്സ്
പ്രവര്‍ത്തനങ്ങളുടെ  ഭാഗമായുള്ള  അമ്മമാര്‍ക്കായുള്ള
പരിശീലനത്തില്‍ ക്ലാസ്സ് എടുക്കാന്‍ അവസരം ലഭിച്ചു. പുതിയ

കൈറ്റിന്റെ കുട്ടിൾക്ക്  ക്ലാസെടുക്കാൻ പറ്റി.  ഏറ്റവും വലിയ
സന്തോഷം  ലിറ്റില്‍  കൈറ്റ്സ്  സംസ്ഥാന  ക്യാമ്പില്‍
പങ്കെടുക്കാന്‍  കഴിഞ്ഞു  എന്നതാണ്.  യുവജനോത്സവം,
ഐ.ടി  മേള,  ഐ.ടി  ക്വിസ്സിൽ  ഒന്നാം  സ്ഥാനം  എന്നിവ
സന്തോഷം ഇരട്ടിയാക്കുന്നു. ശശികുമാര്‍സാര്‍  A.E.O  ആയി
പ്രമോഷനായി. പകരം ശ്രീകുമാര്‍‍സാര്‍ വന്നു. 
എനിക്ക് ഏറ്റവും വിഷമവും ഈ വര്‍ഷം ഉണ്ടായി.‍‍ ഉമടീച്ചര്‍  ,
ധന്യ  ടീച്ചര്‍
എന്നിവരുടെ
ട്രാന്‍സ്ഫര്‍.
പ്രത്യേകിച്ച്  ഇനി
കുറച്ച്  നാളുകള്‍
മാത്രമേ  ഈ
സ്കൂളില്‍  ഉള്ളൂ
എന്ന  ദ‍ുഖം  എന്നെ  ഈ  വര്‍ഷം  ആദ്യം  തന്നെ  പിടി
കൂടിയിരുന്നു.  ഇനി  കൂടിപ്പോയാല്‍  50  ദിവസങ്ങള്‍  കൂടി.
എന്റെ  അദ്ധ്യാപകരേയും  സുഹൃത്തുക്കളേയും  മറ്റും
പിരിയേണം എന്നോര്‍ക്കുമ്പോള്‍…………………

ഗാന്ധിജി  മുത്തച്ഛൻ 

നമ്മൾക്കുണ്ടൊരു മുത്തച്ഛൻ 
ഗാന്ധിജി എന്നൊരു മുത്തച്ഛൻ 
സ്വാതന്ത്ര്യ സമരകാലത്ത് 

നേതാവായൊരു മുത്തച്ഛൻ.

അഹിംസ എന്നൊരു നല്ലൊരു പാഠം 
നാടിന് ചൊല്ലിയ മുത്തച്ഛൻ 
വെളളക്കാരെ ഇന്ത്യയിൽ നിന്ന് 

തുരത്തിയൊരു മുത്തച്ഛൻ.

     
നന്ദന പ്രകാശ് 

                                                                                                        9B

കുട്ടിവരപ്പുകാരന് കളക്ടറുടെ അനുമോദനം
ഗാന്ധിജയന്തി വാരാഘോഷം 2019 നോടനുബന്ധിച്ച് ജില്ലാഭരണകൂടവും ഇൻഫർമേഷൻ-പബ്ലിക് 

റിലേഷൻസ് വകുപ്പും സ്കൂൾ കുട്ടികൾക്കായി സംഘടിപ്പിച്ച ചിത്രരചന മത്സരത്തിൽ UP വിഭാഗത്തിൽ

സമ്മാനം നേടിയ നിരഞ്ജനെ കളക്ടർ അനുമോദിക്കുന്നു.

20

പുളളിക്കുയിൽ

പുളളിക്കുയിലെ പുളളിക്കുയിലെ

കൂകി കൂകി പാടാമോ?
കൂ കൂ കൂ കൂ ഒാടക്കൂഴൽ‍ വിളി

കേൾക്കാനെന്തൊരു രസമാണ്.
കാക്കക്കൂട്ടിൽ മുട്ടകളിട്ട്
പാത്തുപതുങ്ങി പോകുന്നു
കൂ കൂ എന്ന് വിളിച്ച് വിളിച്ച്

പാടി പാടി പോകുന്നു.

                                            നന്ദന പ്രകാശ്, 9 ബി

അഹങ്കാരം വരുത്തി വച്ച ആപത്ത്

          പച്ചപ്പു പിടിച്ചു നിൽക്കുന്ന കാട്. കാടിന്റെ ഒത്ത നടുവിൽ ഒരു 
കൂറ്റൻ  ആൽമരം. ആ ആൽമരത്തിൽ  സന്ധ്യാസമയത്ത് 
കേൾക്കുന്ന  പക്ഷികളുടെ കലപില ശബ്ദം. അവരിൽ ഒരു കാക്ക  
കൂട്ടവും ഉണ്ടായിരുന്നു. ആ കാക്കകൂട്ടത്തിൽ  ഒരു വയസ്സനായ 
കാക്കയുണ്ടായിരുന്നു. അവൻ എല്ലാവ‍‍‍‍ർക്കും ഉപദേശം 
നൽകുമായിരുന്നു. 
         ഒരു ദിവസം കാട്ടിലെ മുയലുകളിലെ  ഏറ്റവും  കു‍‍ഞ്ഞനും 
കുസൃതിക്കാരനുമായ പിങ്കു മുയൽ  ചാടി കളിച്ചു- 
കൊണ്ടിരിക്കുകയായിരുന്നു. കളിച്ച് കളിച്ച് അവൻ 
ആൽമരത്തിനടുത്തെത്തി.  കാക്കച്ചാര് ചോദിച്ചു "എങ്ങോട്ടാ പിങ്കൂ?”
“‍ഞാൻ കാട് ചുറ്റാൻ പോകുവാ" അവൻ പറ‍ഞ്ഞു. 
“കളിക്കുന്നതൊക്കെ  കൊള്ളാം  പക്ഷെ, അങ്ങുള്ള കൊക്കയുടെ 
അടുത്തൊന്നും പോകരുത്.’’കാക്ക പറഞ്ഞതു 
കേട്ട്കേട്ടില്ലെന്നമട്ടിൽ അവൻ നടന്നു നീങ്ങി. അഹങ്കാരം നടിച്ച് 
പോയ അവൻ കൊക്കയുടെ അടുത്തെത്തിയതറിഞ്ഞില്ല. 
പെട്ടന്നതാ ഒരു സിംഹം. അവൻ പേടിച്ചോടി     സിംഹത്തിന്റെ 
വായിൽപെടാതിരിക്കാനുളള ഒാട്ടത്തിനിടയിൽ അവൻ കാൽവഴുതി
ആഴമുള്ള കൊക്കയിലേക്ക് വീണു.

22 ആമിന ഹാഷിം

മഴ വിഷമം

അന്ന് നീ
മനസ്സ് നിറ‍‍ഞ്ഞ്
താളത്തോടെ
തുള്ളി തുള്ളിയായി വന്നവനെ 
സ്വതന്ത്രമായൊഴുകി

ഇന്ന് നിൻ
കുടിനീര് പാത്രത്തിൽ
വിഷം കലർത്തി
ഹൃദയത്തിൽ മാലിന്യം നിറച്ച്
കൊന്നു കൊണ്ടിരിക്കുന്നു

                        
                                             മുഹമ്മദ് ഫഹദ്

                                                  5B

സാന്തയുടെ സമ്മാനം
അന്ന്  ഒരു  ക്രിസ്മസ്  രാത്രിയായിരുന്നു.  മുത്തശ്ശി
കഥതളും  ഇംഗ്ലീഷ്  സിനിമകളും  കണ്ടറിഞ്ഞു
വെച്ചതുപോലെ  ഞാനും  ആ  രാത്രി  ഏറെ
വെെകിയിട്ടും എനിക്കായി സമ്മാനങ്ങളുമായി വരുന്ന
സാന്തയെ  കാത്തിരുന്നു.  കഥകളിലെന്നപോലെ
ചുവന്ന  കുപ്പായവും  നീണ്ട  വെളളതാടിയും  ഒരു
കുഞ്ഞുകണ്ണടയുമായുള്ള  രൂപം  അതാണ്  എന്റെ
സ്വപ്നങ്ങളിൽ.  രാത്രി  സമയം  ഏറെ  ആയപ്പോൾ
അറിയാതെ  ഞാൻ  ഉറക്കത്തിലേക്ക്  ആഴ്ന്നു.
ഇടയ്ക്ക്  എന്റെ  സ്വപ്നങ്ങളിൽ  എവിടെയോ
എന്നെ  ആ  വലിയ  മനുഷ്യരൂപം-  ആ
സാന്തയപ്പൂപ്പൻ-  വിളിച്ചുണർത്തി
സമ്മാനപ്പൊതികളും  നൽകി.  അടുത്ത  ദിവസം
എന്റെ കുഞ്ഞുപപ്പിയുടെ കുരകേട്ടുണർന്ന ഞാൻ
കണ്ടത്  എന്റെ  റൂമിൽ  എനിക്കായി
കൊണ്ടുവച്ചത്  ഞാൻ  ആഗ്രഹിച്ചപോലെ
ഒരു  പക്ഷേ  എന്റെ  സാന്താക്ലോസ്  തന്നെ
ആയിരിക്കും.

 ഫർസാന. ബി  V B

വാടാത്ത പൂവ്
അതൊരു  വസന്തകാലമായിരുന്നു.  പൂക്കളുടെ  സൗരഭ്യം  അവിടമാകെ  പരന്നു.  എല്ലാ
പൂക്കളും  വിരിഞ്ഞു.  പൂക്കളുടെ  ഉത്സവകാലമായിരുന്നു  അത്.  എല്ലാ  പൂക്കൾക്കും  നല്ല
വ൪ണങ്ങൾ  ലഭിച്ചു.  പക്ഷേ  ഒരു  കു‍‍ഞ്ഞുപൂവിന്  മാത്രം  പറയത്തക്ക
നിറമൊന്നുമില്ലായിരുന്നു. കാണാൻ  ഒരു ചന്തമില്ലാത്ത പൂവ്. അവരുടെ കൂട്ടത്തില്‍ ഏറ്റവും
നിറമുളളത് റോസക്കാണ്. റോസയുടെ പതിവ്.മറ്റുളളവരെ പരിഹസിക്കലാണ് . 
പക്ഷേ റോസയുടെ പരിഹാസം കേട്ട് കു‍ഞ്ഞുപ്പൂ ഒരിക്കലും വിഷമിച്ചിരുന്നില്ല. താൻ 
കാരണമല്ല തനിക്കീ നിറം കിട്ടിയത്,ദൈവമാണ് തനിക്ക് ഇൗ നിറം നല്‍കിയത്.

   ഒരു ദിവസം റോസ കുഞ്ഞുപ്പൂവിനെ പതിവിലേറെ വേദനിപ്പിച്ചു. അന്നവൾ
 കരഞ്ഞു കൊണ്ട് ദൈവത്തോടായി പറഞ്ഞു. ഞാൻ മാത്രം എന്താണ് ദൈവമേ
ഇങ്ങനെ. നിറവുമില്ല,മണനുമില്ല. പിറ്റേ ദിവസം പുലരിയെ വരവേൽക്കാൻ ധാരാളം

ജീവജാലങ്ങൾ അവിടെയെത്തി. ചില്ലകൾ തോറും ചാടി നടക്കുന്ന അണ്ണാൻ,പാറിപറക്കുന്ന
പക്ഷികൾ,എല്ലാവരും വളരെ അധികം സന്തോഷത്തിൽ. കുഞ്ഞു പുവും അവരുടെ

സന്തോഷത്തിൽ പങ്കുചേ‍ർന്നു. കുറച്ചു സമയത്തിനു ശേഷം അവിടേക്കൊരു പൂമ്പാറ്റ വന്നു.
എല്ലാ ചെടികളും പൂമ്പാറ്റയെ സ്വാഗതം ചെയ്തു. പക്ഷേ റോസ മാത്രം ഗമയോടെ

വിചാരിച്ചു. പൂമ്പാറ്റ എന്റടുത്തേക്ക് വരട്ടെ. പൂമ്പാറ്റ എല്ലാ പൂക്കളുടെയും
തേൻ മധുരിച്ച് നോക്കി. റോസയിൽ നിന്നും അൽപ്പസമയം

മാത്രമാണ് തേൻ കുടിച്ചത്. പക്ഷേ കുഞ്ഞുപ്പൂവിൽ നിന്നും മുഴുവൻ
തേൻ കുടിച്ചു. എന്നിട്ട് പൂക്കളോടായ് പൂമ്പാറ്റ പറഞ്ഞു. നിങ്ങളിൽ

ഏറ്റവും മധുരമുള്ള തേൻ ഈ കുഞ്ഞു പുവിന്റേതാണ്. നാണത്താൽ
റോസ തൻെറ ശിരസ്സ് കുനിച്ചു. ഇതിലൂടെ നമ്മുക്ക് മനസ്സിലാക്കാൻ

കഴിയുന്നത്,ഒന്നുമില്ലെന്ന് കരുതി നാം പുച്ഛിക്കുന്നവനാണ് നാളെ ഒരു
സമയത്ത് നമ്മളിൽ വലിയവനാകുന്നത്. ആരെയും വിലകുറച്ച്

കാണരുതെന്ന ഗുണപാഠം പകർന്നു തന്ന് പൂമ്പാറ്റ പറന്നു പോയി.
റസിയമോൾ

V B   

ഓർമ്മകൾക്കപ്പുറംഓർമ്മകൾക്കപ്പുറം

മമനസ്സിൽ  സന്തോഷവും  ആനന്ദവും  നിറയുന്നു.

ഞങ്ങളുടെ  സ്കൂൾ  ജീവിതത്തിലെ  അവസാന  ഘട്ടങ്ങളിലേക്ക്
കടക്കുമ്പോൾ  6  വർഷം കൂടെ പഠിച്ചിരുന്ന ഉറ്റ സുഹൃത്തുക്കളുമായി

ഒരു  യാത്ര!
പരീക്ഷയുടെ
ചൂടിനേയും  വിട
പറയിലിന്റെ
വേദനയേയും  രണ്ട്
ദിവസത്തേക്ക്  അകറ്റി
നിർത്താൻ
തീരുമാനിച്ചു.  മനസ്സ്
കൊണ്ട് പോകാൻ ഒരു
പാട് ആഗ്രഹിച്ച സ്ഥലം
ഇടുക്കി.  പുതിയ  സംസ്കാരത്തേയും  രീതികളേയും  മനസ്സിലാക്കാനും

അവ  കണ്ട്  ആസ്വദിക്കാനും  തൊട്ടടുത്ത  അയൽവാസിയായ
തമിഴ്നാനാട്ടിലെ മധുരെ എന്ന സ്ഥലത്തേക്കും സ്വന്തം ചങ്ക്സുമായി
ഒരു ഉല്ലാസ  യാത്ര.  ആഗ്രഹവും സന്തോഷവും കൊണ്ട്  മനസ്സിൽ
ഒരു മനക്കോട്ട തയ്യാറാക്കി കഴിഞ്ഞു.
                                         അങ്ങനെ കാത്തു കാത്തിരുന്ന ആ
ദിനങ്ങൾ  വന്നടുത്തു.  2019  നവംബർ  3,  4  എന്നീ  ദിനങ്ങൾ
ജീ.വി.എച്ച്.എസ്  ഇരവിപുരം
സ്കൂളിലെ  2019-  20
എസ്.എസ്.എൽ.സി
വിദ്യാർത്ഥികളുടെ ജീവിതത്തിലെ
മറക്കാനാകാത്ത  ഓർമ്മ
പുസ്തകത്തിലെ അദ്ധ്യായങ്ങളായി
മാറുന്നു.  സ്കൂളിലെ  സീനിയർ
സ്റ്റാഫും ഹിന്ദി അദ്ധ്യാപികയുമായ
അജിത ടീച്ചറിന്റെ നേതൃത്വത്തിൽ
8  പേരടങ്ങുന്ന ടീച്ചേഴ്സിന്റെ സംഘത്തിനൊപ്പം  40 പേരടങ്ങുന്ന

പത്താം  ക്ലാസ്സ്  വിദ്യാർത്ഥി
സംഘം  സകൂൾ  ടൂറിന്
പുറപ്പെടാൻ ഒരുങ്ങുന്നു.  സമയം3
മണിയോടടുക്കുന്നു.
അച്ഛനോടൊപ്പം  ഞാൻ
കാറിലാണ്. സ്കൂളിലെത്തിയപ്പോൾ

വലിയ  തരത്തിൽ  കുട്ടികളൊന്നും
എത്തിയില്ല പിന്നീട്  ഓരോർത്തരായി
വന്നു.  എല്ലാവരുടേയും  കണ്ണുകളിൽ
ഒരു  പ്രത്യേക  തിളക്കം.  സമയം  4
മണിയോടടുക്കുന്നു.  ടൂറിന്  പോകാൻ
സജ്ജമാക്കിയ ലക്കി ഹോളിഡെയ്സ് എന്ന ടൂർബസ്സും തയ്യാർ. 

                 4  മണിയോടു കൂടി യാത്ര തിരിച്ചു.  നവംബർ മാസം
വെളുപ്പിന്  4  മണി തണുപ്പിന്റെ തീവ്രത അതി മനോഹരം.  മുറിഞ്ഞും
തെളിഞ്ഞും  സൂര്യോദയം  വണ്ടിയിലിരുന്ന്  കണ്ടു.  ശേഷം  അതാ
പത്തനംത്തിട്ടയുടെ ഹൃദയഭാഗത്തേക്ക്.  വഴി നിറയേ കാഴ്ച്ചകളുടെ
വർണ്ണ  വസന്തം.  പെട്ടെന്ന്  എല്ലാവരും  നിശബ്ദമായി  ഞങ്ങളുടെ
അമ്പിളി  ടീച്ചർ വിളിച്ചു പറയുന്നു  "നമ്മൾ ഇപ്പോൾ കാണുന്ന ഈ
മഞ്ഞുപാളിയുടെ  മനോഹാരിത  പത്തനംത്തിട്ട്
ഹൈറേഞ്ചിന്റെതാണ്”.  ഞങ്ങൾക്ക്  മഞ്ഞിന്റെ  കുളിരും  പ്രകൃതി
സൗന്ദര്യത്തിന്റെ  അതീവ  ആനന്ദവും  പകർന്ന  ഇടുക്കി.  പോരുന്ന
വഴിയിൽ  നിറയേ  നീരൊഴുക്കുകൾ.  ഏകദേശം  6  -  ൽ  ഏറെ
ചെറിയ ചെറിയ വെള്ളച്ചാട്ടങ്ങൾ മഞ്ഞു പാളിയുടെ വിടവുകളിലൂടെ
കണ്ടു.  പത്തനംത്തിട്ട  റാന്നി-കോന്നി  വഴിയുള്ള  യാത്ര.  മഞ്ഞ്
വളരെ  ശക്തമായിരുന്നു.  പുക  പോലെ  തെന്നി  നീങ്ങുന്ന  മഞ്ഞു
മേഘങ്ങൾ.  അതിനിടയിൽ  "കുട്ടികളേ  ഈ  കാണുന്നതാണ്
മനോഹരമായ മൂടൽമഞ്ഞ്. അല്ലാതെ നമ്മുടെ നാട്ടിലെ കശുവണ്ടി
ഫാക്ടറിയിൽ നിന്ന് വരുന്ന പുകയല്ല.” മറ്റു കാര്യങ്ങളിൽ നിന്ന് മാറി
അത് ആസ്വദിക്ക് എന്ന അജിത ടീച്ചറുടെ രസകരമായ ഉപദേശം.

             തുടർന്ന്  ശബരിമല  തീർത്ഥാടകരുടെ  സന്ദർശന
സ്ഥലങ്ങളായ
ധർമ്മശാസ്ത്രാക്ഷേത്രവും  വാവർ
പള്ളിയും പമ്പ നദിയുടെ ഓളങ്ങളും
കണ്ടു.  കുറച്ച്  സമയം  അവിടെ
ചിലവഴിച്ചു.    8 മണിയോടെ തന്നെ
ഞങ്ങളുടെ  പ്രഭാത  ഭക്ഷണം
കിട്ടിയിരുന്നു. ചപ്പാത്തിയും കറിയും.
വഴിയരികിൽ ഇറങ്ങി ഒഴിഞ്ഞ ഒരു

സ്ഥലത്ത് നിന്നായിരുന്നു ഭക്ഷണം കഴിച്ചത്.  അതും ഒരു പ്രത്യേക
സന്തോഷം നൽകുന്ന ഓർമ്മ. 

            തെയില തോട്ടങ്ങളുടേയും മുളങ്കാടുകളുടേയും നടുവിലൂടെ
തെന്നി  നീങ്ങുന്ന  മഞ്ഞു  പായയോടൊപ്പം  ഞങ്ങളും.  ശൈത്യം
നിറഞ്ഞ  കാറ്റ്  ശരീരത്തിലൂടെ
നുഴഞ്ഞ്  മനസ്സിന്റെ  ആനന്ദ
ഭാവങ്ങളെ  ചുംബിച്ചു  കടന്നു
പോകുന്നു.     11  മണിയോടെ
ഞങ്ങൾ
പരുന്തൻപാറയിലെത്തി.  വളരെ
നല്ല  അന്തരീക്ഷം.
സൂര്യകിരണങ്ങളിലും  മഞ്ഞിന്റെ
തണുപ്പ്!  ചിത്രങ്ങൾഎടുക്കാൻ  പറ്റിയ  പോയിന്റ്.  എല്ലാവരും
അവരവരുടെ  ഫോണുകളിൽ  ഫോട്ടോകൾ  എടുത്തു.  ഒപ്പം
ഓർമ്മത്താളുകളിൽ സൂക്ഷിക്കാൻ എല്ലാവരും ചേർന്ന്  നിൽക്കുന്ന
ഒരു ഗ്രൂപ്പ് ഫോട്ടോ.  തുടർന്ന് സ്ഥലം എല്ലാം ആസ്വദിച്ചതിന് ശേഷം
ബസ്സിൽ കയറി.കണ്ണുകൾക്ക് പാഞ്ഞു നീങ്ങുന്ന കാഴ്ചകളെ പിടിച്ചു
നിർത്താൻ  കഴിയുന്നില്ല.  പ്രകൃതി  സൗന്ദര്യത്തിന്റെ  ലഹരിയിൽ
അലിഞ്ഞ് യാത്ര തുടരുന്നു.  നേർത്ത മയക്കത്തിന് ശേഷം കേരള-
തമിഴ്  നാട്  ബോർഡർ  ചെക്ക്  പോസ്റ്റ്  എത്തി.  അവിടെ
ദിവസത്തിൽ  പല  തവണ  ഇതുപോലുള്ള  ബസ്സുകളും  ടൂർ
കുട്ടികളേയും കണ്ട് കഴിയുന്ന കുരങ്ങിൻ കുടുംബത്തിന് ഞങ്ങളുടെ

വരവ്  പ്രത്യേകതകൾ  ഒന്നും
നൽകുന്നില്ല.  എന്നാൽ  ഞങ്ങൾക്ക്
കൗതുക  കാഴ്ച്ചകളുടെ  കൂട്ടത്തിൽ
വെക്കാൻ  ഒന്നുകൂടി  ആയി.
നിയമയിടപാടുകൾ  കഴിഞ്ഞ്  ബസ്സ്
മുന്നോട്ടു നീങ്ങി. അതാ .... welcome
to  Tamil  Nadu  എന്ന  ബോർഡ്.
മലയിറങ്ങുമ്പോഴുള്ള  മറ്റൊരു

അത്ഭുത  കാഴ്ച്ചയാണ്  കേരളത്തിൽ  നിന്നും  തമിഴ്  നാട്ടിലേക്ക്

29



TechnicA 20

ബന്ധിപ്പിച്ചിരിക്കുന്ന  പൈപ്പുകൾ.  ഇരുമ്പ്  കൊണ്ടുള്ള  കൂറ്റൻ
പൈപ്പുകൾ  നീളവും  വീതിയും  ഉള്ള  ഉഗ്രൻ  കണക്ഷൻ.  പിന്നീട്
അങ്ങോട്ട്  കണ്ടത്  തമിഴ്നാട്  എന്ന  മനോഹരമായ  നാടിന്റെ
കാഴ്ചകൾ.  എക്കറുകളോളം കൃഷി ഇടങ്ങൾ. ഞങ്ങൾ കമ്പം,  തേനി
മുന്തിരി തോട്ടത്തിൽ എത്തിയിരിക്കുന്നു. ഉച്ചഭക്ഷണം അവിടെ വെച്ച്
കഴിച്ചു. 

ശേഷം  തോട്ടം  സന്ദർശിച്ചു.
സിനിമയിലും  ബാലരമ  കഥകളിലും
കണ്ടിട്ടുള്ള  മുന്തിരിക്കുലകൾ.
അതിന്റെ  ഭംഗി  വാക്കുകളാൽ
വിവരിക്കാനാകില്ല.  തോട്ടത്തിലെ
കാഴ്ച്ചകളും  അതിനുള്ളിൽ  ഉള്ള
കടയിൽ  നിന്നും  മുന്തിരി  ജൂസും

വൈനും ഒക്കെ വാങ്ങിയതും അതി മനോഹരം.  തുടർന്ന് അവിടെ
നിന്ന് വൈഗ ഡാമിലേക്ക്.

വൈകുന്നേരം 4 മണിയോടെ വൈഗ ഡാമിലെത്തി.
 അവിടെ തിക്കും തിരക്കും കൂത്തിയൊഴുകുന്ന ഓളങ്ങൾക്ക് വളരെ
ഏറെ  സൗന്ദര്യമാണ്.  താഴെ  നിന്ന്  ഫോട്ടോകൾ  എടുത്തതിന്
ശേഷം നേരെ ഡാമിന്റെ മുകൾ ഭാഗത്തേക്ക്. പടികൾ ഏറെ ഉണ്ട്.
എനിക്ക് ഉള്ളിൽ വല്ലാത്ത ആഹ്ലാദം തോന്നി. യാത്രാ ക്ഷീണം തെല്ലു
പോലും  എന്റെ  ശരീരത്തേയോ  എന്റെ  കാലിനേയോ  സ്പർശിച്ചില്ല.
പടികൾ  ഓടിക്കയറി  ഡാമിന്റെ  മുകൾ  ഭാഗത്തുനിന്നുള്ള  കാഴ്ച്ച
കാണാൻ  തിടുക്കം.  ആദ്യം  തന്നെ  ഓടിക്കയറി  ഞാൻ.  അവിടെ
എത്തി. തിരിഞ്ഞു നോക്കിയപ്പോൾ എന്റെ സുഹൃത്ത് അംജദ് എന്റെ
തൊട്ടു  പിറകിൽ  ക്യാമറയും  ആയി  നിൽക്കുന്നുണ്ട്.  താഴേക്ക്
നോക്കിയപ്പോൾ ടീച്ചേഴ്സും ഫ്രണ്ട്സും അടങ്ങുന്ന സംഘം പടികൾ
കയറുന്നു. ചിലർ 'പതിയെ കയറിക്കൊണ്ടിരിക്കുന്നു. ചിലർ കുഴഞ്ഞ്
പടികളിൽ  അഭയം  കണ്ടെത്തി.ഡാമും  ഒരു  മനോഹരമായ
കാഴ്ച്ചകൾക്ക്  വഴിയൊരുക്കി.അതി  വിശാലമായ  ജലസംഭരണി.

അവിടെ  നിന്ന്  എൈസ്ക്രീം  നുണഞ്ഞ്കൊണ്ട്  മുന്നോട്ട്  ഗമിച്ചു.
തുടർന്ന് മധുരയിലെക്ക്.  ഇരുട്ട് വീണു തുടങ്ങി. രാത്രി 8 മണിയോടെ
മധുരെയിലെ  ഒരു  ജംഗ്ഷനിലൂടെ  ഞങ്ങൾ  ബാഗുകൾ  ഒതൂക്കി
നടക്കുന്നു.  തിരക്കേറിയ  സ്ഥലം.  പരിചിതമല്ലാത്ത  ആ  തിരക്കിനും
ഒരു പ്രത്യേക ഭംഗി തോന്നി.അതാ ഹോട്ടലിനു മുന്നിൽ എത്തി Hotel
Great  Tower.  9  മുറികളിലായി  ഞങ്ങളെ  സജ്ജീകരിച്ചു.  അജിത
ടീച്ചറും അംജദും ചേർന്ന് എല്ലാവരുടേയും സാന്നിദ്ധ്യവും സൗകര്യവും
ഉറപ്പുവരുത്തുന്ന  തിരക്കിൽ.  പാതി  വഴിയിൽ  ഞാനും  കൂടി.
എല്ലാവർക്കും  അൽപ്പനേരത്തിനുള്ളിൽ  രാത്രി  ഭക്ഷണവും
ഉറപ്പുവരുത്തി. പിറ്റേ ദിവസത്തേക്കുള്ള കാത്തിരിപ്പായി. ഹോട്ടലിന്റെ
മുകൾ  നിലയിൽ  നിന്ന്  നോക്കുമ്പോൾ  കാണാംമധ‍ുര  മീനാക്ഷി
ക്ഷേത്രം.
                           നവംബർ 4 വെളുപ്പിന് 5 മണി. കൂട്ടുകാരി ദേവിക
വിളിച്ചുണർത്തുന്നു.  എഴുന്നേറ്റ  ഉടൻ  അമ്പിളി  ടീച്ചർ  ഒരു  കാഴ്ച്ച
കാട്ടി  തന്നു.  ജനലിലൂടെ  രാവിലെ   മഞ്ഞു  മേഘങ്ങൾക്കിടയിൽ
നിൽക്കുന്ന  ക്ഷേത്രത്തിന്റെ  ഉയർന്ന  ഗോപുരം.  ശേഷം  പ്രാഥമിക
ആവശ്യങ്ങൾ  കഴിഞ്ഞ്  വിളിച്ചുണർത്തൽ  ചടങ്ങ്.  ഞാൻ  തൊട്ടു
താഴത്തെ നിലയിലുള്ള  സുഹൃത്തുക്കളുടെ മുറിക്കു മുന്നിൽ എത്തി തട്ടി
വിളിച്ചു.  ഒരു മുറിയിൽ എത്തിയപ്പോൾ എന്റെ സുഹൃത്ത് സെയ്ദലി
നല്ല  ഉറക്കം  .  തട്ടി  വിളിച്ചിട്ടും  എഴുന്നേൽക്കാൻ  കൂട്ടാക്കുന്നില്ല.
എന്തായാലും  എല്ലാരെയും  കൂട്ടി  താഴേക്കിറങ്ങി  ക്ഷേത്രത്തിലേക്ക്
നടന്നു. മൊബൈൽ ഫോൺ  കൈയിലുള്ളവർ  അകത്തു കയറാൻ
പാടില്ല.   പോലീസ്  ചെക്കിങ്  ഉണ്ട്.  നടപടികൾ  കഴിഞ്ഞു
അമ്പലത്തിനുള്ളിലേക്ക്  ആ  പുണ്യപുരാതന   ക്ഷേത്രത്തിലെ
ചിത്രപണികൾ   ഏറെ  ആകർഷകം.  കൊത്തുപണികളാൽ
നിർമ്മിതമായ  കൽത്തൂണുകൾ  അതി  ഗംഭീരം  .  കൗതുകവും
ആശ്ചര്യവും  ഉളവാക്കുന്ന  കാഴ്ച  അമ്പലത്തിനുള്ളിലെ  ശാന്തതയും
ആസ്വാദ്യകരമാണ്  .ഒരു  വിസ്മയക്കാഴ്ചയുടെ   ലോകമായിരുന്നു
മീനാക്ഷി ക്ഷേത്രം സമ്മാനിച്ചത്.  അവിടെ നിന്നുവന്ന്  നേരെ റൂം

വെക്കേറ്റ്  ചെയ്തു.  ഞങ്ങൾ  ബസ്സിൽ  കയറി  വിജയ്  ഗാർഡൻ
എന്ന്  ഹോട്ടലിൽ  നിന്നും  പ്രഭാതഭക്ഷണം  .  സൂപ്പർ  ഭക്ഷണം.
തുടർന്ന്  ആവേശകരമായ   അതിശയൻ  വാട്ടർ  തീം  പാർക്ക്
തുറക്കുന്നതിന് അരമണിക്കൂർ നേരത്തെ തന്നെ  ഞങ്ങൾ അവിടെ
എത്തി. 11:00 മണി ആയപ്പോൾ  പാർക്ക് തുറന്നു. വസ്ത്രം ഒക്കെ മാറ്റി
ഉള്ളിലേക്ക്  കടന്നു  മറ്റൊരു  ലോകം.  അത്
മറ്റൊരധ്യായത്തിൽ................................

എന്റെ  കണിക്കൊന്ന മരം

കണിവിളക്കുകൾ തെളി‍‍‍‍‍‍ഞ്ഞ കാലം
കണിക്കൊന്ന പൂത്തകാലം 
വാഴവള്ളിയിൽ കോർത്തൊരു മുല്ലമൊട്ടുകൾ
രത്നകല്ലുകളായി മാറിയ കാലം
തേനൂറുന്ന മാമ്പഴംപോലെ
മ‍‍‍ഞ്ഞപ്പുഷ്പമായി  വിരിഞ്ഞ കാലം
പാട്ടുപാടാനൊരു കോകിലം
എൻ കൊന്നമരത്തിൽ വന്നിരുന്ന കാലം
കണിപ്പൂക്കൾ കൊഴിയാൻ തുടങ്ങി
മനുഷ്യജന്മം സ്വപ്നമായി പുനർ‍‍‍ജനിക്കുമോ? 
                                                                 ആസിയ.എ
                                                                      6-ബി

പൊന്നുണ്ണി
കാലിത്തൊഴുത്തിലെ ഉണ്ണിയേശു 
മഞ്ഞിൽ മൂടിയ പാതിരാവിൽ
കാലികൾ വാഴും പുൽക്കുടിലിൽ

ഉണ്ണി പിറന്നു. പണ്ടൊരുന്നാൾ
മണ്ണിൽശാന്തി പരത്തീടാൻ
കാരുണ്യത്തിൻ പാൽക്കടലായ്
കാന്തിയെഴുന്നൊരു പൊൻമലരായ്

ഉണ്ണി പിറന്നു. പണ്ടൊരുന്നാൾ 

മണ്ണിൻ മക്കളെ രക്ഷിപ്പാൻ!
നന്മകൾ പാടും ഗായകനായ്
നമ്മെ നയിക്കും നായകനായ്
ഉണ്ണി പിറന്നു പണ്ടൊരുന്നാൾ

മണ്ണിനെ വിണ്ണായ് മാറീടാൻ.

                                                          റമീസ.ജെ

                                                             6B

That is in the Woods

                                                       ശ്രീനിവാസൻ പി കെ

                                                       ചിത്രകലാ അധ്യാപകൻ

         മുംബൈ IIT യുടെ ആഭിമുഖ്യത്തിൽ നടന്ന റോബോടിക്സ് സോണ്‍ൽ വർഷോപ്പിൽ

മൂന്ന് മത്സ്യങ്ങൾ

       ഒരു കുളത്തിൽ മൂന്നു മത്സ്യങ്ങൾ ഉണ്ടായിരുന്നു. മൂന്ന് പേരും
വ്യത്യസ്ത  സ്വഭാവക്കാരായിരുന്നു.  ഒന്നാമൻ  എന്തും
മുൻകൂട്ടിക്കാണും.  അതിനനുസരിച്ചു  പ്രവർത്തിക്കും.  രണ്ടാമൻ
ഏതിനും  പെട്ടന്ന്  പ്രതിവിധി  കണ്ടുപിടിച്ച്  അതിനനുസരിച്ച്
നീങ്ങും.  മൂന്നാമൻ  അങ്ങനെയൊന്നുമല്ല.  വരുന്നത്  വരട്ടെ
എന്ന മട്ട്.  ഒരു ദിവസം ചില മുക്കുവന്മാർ അതുവഴി വന്നു.  ഈ
കുളത്തിൽ  ധാരാളം  മീനുണ്ടെന്നു  തോന്നുന്നു.  വെള്ളവും
കുറവാണ്  ഒരുവൻ  പറഞ്ഞു.  ഇതു  കേട്ട  ഒന്നാമൻ  മത്സ്യം
മറ്റുള്ളവരെ  വിവരമറയുച്ചു.  ഇനിയും  ഇവിടെ  താമസിക്കുന്നത്
അപകടമാണ്.  മറ്റെവിടെങ്കിലും  പോകണം.  ഓ......
ആപത്തുണ്ടാകുമെന്ന്  കരുതി  ഭയപ്പെടുന്നത്  വെറുതെയാണ്.
വരുമ്പോൾ  ഉടൻ  തോന്നുന്ന  ബുദ്ദികൊണ്ട്
രക്ഷതേടാവുന്നതേയുള്ളൂ.  രണ്ടാമൻ  പറ‍‍ഞ്ഞു.  മൂന്നാമൻ  അതു
ശ്രദ്ദിച്ചതേയില്ല  .  ഏതായാലും  ഒന്നാമൻ  മറ്റൊരു  സ്ഥലം
നോക്കി പോയി. പിറ്റേ ദിവസം തന്നെ മുക്കുവരെത്തി. രണ്ടാമൻ
വെള്ളത്തിന് മീതെ ചത്തത് പോലെ പൊന്തി കിടന്നു.  മുക്കുവർ
അതിനെയെടുത്തു  കരയിൽ  വെച്ചിട്ട്  മറ്റുള്ളവയെ  പിടിക്കാൻ
പോയി.  ആ  സമയം  കൊണ്ട്  അത്  രക്ഷപ്പെട്ടു.  മൂന്നാമനെ
മുക്കുവൻ പിടിച്ചു കൊണ്ട് പോയി.
                                                                                  -റമീസ.ജെ
        6B

പ്രളയം  :.......   മറന്നു  .......  

ഓർമ്മപ്പെടുത്തലുകൾ വേണ്ട
ഓർമ്മകൾ ഉണ്ടായിരിക്കട്ടെ
ജീവൻ രക്ഷിക്കുന്നവന്
ജാതിയും മതവും ഇല്ല ഓർക്കാൻ....... പ്രളയം വീണ്ടും 
വരാതിരിക്കട്ടെ

മറവിയുടെ ഓടാമ്പൽ തുറന്ന്
സൗഹൃദ കൂട്ടായ്മകളുടെ വസന്തം
ജീവിതം വരയ്ക്കാൻ
ക്യാൻവാസിന്റെ വലിപ്പം കൂട്ടണം

മിഴികൾ തുറന്നു വയ്ക്കൂ
കണ്ണിലെ ക്യാമറ ചലിക്കട്ടെ
ചുറ്റും കാണുന്ന കാഴ്ചകളിൽ
നേര് ചികയാൻ മറക്കണ്ട

മനസ്സിനു വരമ്പുവയ്ക്കണ്ട
എല്ലാം ഉൾക്കൊള്ളട്ടെ
സന്തോഷത്തിൽ മതിമറക്കാതെ
സങ്കടത്തിൽ മുങ്ങിത്താഴാതെ നോക്കാം
വാക്കുകൾ കൊണ്ടു വരയ്ക്കുമ്പോൾ
വളവു വരാതെ നോക്കണം
ഹൃദയം കൊണ്ട് പറയുന്നത്
മനസ്സുകൊണ്ടളക്കപ്പെടും

കൈവിളക്കിലെ വെട്ടം
മറ്റുള്ളവർക്കു കൂടി പകരാം
കൂരിരുട്ടിൽ വീണു പോയവർ
തലയുയർത്തി നിൽക്കട്ടെ

മുള്ളുകളെ മൂടി
പനിനീർ പൂവ് വിടരട്ടെ
സങ്കടങ്ങൾ ഒളിപ്പിക്കാം
സന്തോഷം പങ്കിടട്ടെ

ചിന്തകളിലെ തെളിച്ചം
വാക്കുകളെ ശുദ്ധമാക്കട്ടെ
പരിഭവങ്ങൾ മായിച്ചു കളയാം
സ്നേഹത്തിന് തിളക്കം കൂടട്ടെ

         ഗായത്രി. എസ്
    UPSA       

MY CHRISTMAS GIFT

Oh! santa my santa
Where are you?

Howlong am i waiting for you?
I am anxious to see your surprise gift :

I can smell the yummy plum cake
I can see the twinkling stars in all houses.

I can feel early morning mist and cold
But i cannot hear the reaindeer’s sound

Oh! my sweet santa, red santa
My bubbly santa

I like to dance with you 
I am happy to see when your belly dance with you.

But where are know?
I can’t wait  a moment please come fast and dance

with me
and make me merry all time.

                                                    
                                               Rameesa.J

                                           6B

FAMOUS QUOTES

1. “Let us always meet each other with smile, for the smile is the 
beginning of love.”
                                               -  Mother Teresa

2. “I am a success today because I had a friend who be lived in me and 
I didn’t have the heart to let him down.”                                                 
                                                -  Abraham Lincoln

3. “One child one teacher one pen one book can change the world.”
                                                -  Malala Yousafzai

4. “Terrorrism has no nationality, no religion.”
                                                -  Vladimir Putin

5. “Men are from earth, women are from earth. Deal with it.”
                                                -  George Carlin

6. “Live as if you were to die tomorrow, learn as if you were to live 
forever.”                                                                                                       
                                                -  Mahatma Gandhi

7. “If you have seen further than other, it is by standing upon the 
shoulders of giants.”
                                                -  Isaac Newton

8. “Education is the most powerful weapon which you can use to 
change the world.” 
                                               -  Nelson Mandela

9. “Dream is not that what you see in sleep, dream is something that 
does not let you sleep.”
                                             -  A P J Abdul Kalam

“The path from dream to success does exist may you have the vision 
to find out, the courage to get on to it, and the preservance to follow
it. Wishing you a great journey.”
                                             -  Kalpana Chawla 

കളഞ്ഞ‍ു പോയ മുട്ട

കോഴിയമ്മ ഒരു മുട്ടയിട്ടു. മരച്ചോട്ടിലെ കരീലമെത്തയിൽ 

മുട്ടയിട്ടു. എന്നിട്ട് കോഴിയമ്മ ചിക്കി

ചികയാൻ പോയി. പക്ഷേ തിരിച്ചു

വന്നപ്പോൾ മുട്ട അവിടെങ്ങും ഇല്ല. 
തിരഞ്ഞ് തിരഞ്ഞ് പാവം കോഴിയമ്മ

ആകെ തളർന്നു.

പിന്നൊരു ദിവസം

കരീലകൂട്ടത്തിനിടയിൽ ഒരു കരച്ചിൽ. 

കീയോം........കീയോം. അതാ മുട്ട വിരിഞ്ഞ് ഒരു കുഞ്ഞിക്കോഴി 

പുറത്തേക്ക് വരുന്നു. കളഞ്ഞു പോയ മുട്ടയാണതെന്ന് അപ്പോൾ 

തന്നെ കോഴിയമ്മക്ക് മനസ്സിലായി. കോഴിയമ്മ ഓടിച്ചെന്ന് 

കുഞ്ഞിക്കോഴിയെ ചിറകു കൊണ്ട് പുതപ്പിച്ചു. തന്റെ പുന്നാര 

കുഞ്ഞിനെ കോഴിയമ്മ പൊന്നുപോലെ വളർത്തി.

കു‍‍ഞ്ചന്‍ നമ്പ്യാർ

 
മലയാള സാഹിത്യത്തറവാട്ടിലെ പ്രാചീന കവിത്രയത്തിലൊരാളായ
കുഞ്ചൻ നമ്പ്യാർ 1700-ൽ ജനിച്ചതായി   വിശ്വസിക്കുന്നു. 
തിരുവില്യാമലക്കടുത്തുള്ള കിള്ളികുറിശ്ശിമംഗലമാണ് ജന്മസ്ഥലം. 
അവിടെയാണ് കലക്കത്ത് ഭവനം. പിതാവുമൊത്ത് കുഞ്ചൻ 
(കുഞ്ഞൻ)   കിടങ്ങൂരിൽ കുറച്ചുകാലം താമസിച്ചു . ആ 
സമയത്താണ് ചെമ്പകശ്ശേരി രാജാവുമായി പരിചയപ്പെട്ടത് . 
അങ്ങനെ താമസം അമ്പലപ്പുഴയിൽ ആയി.  ചെമ്പകശ്ശേരി രാജ്യം 
വേണാട്ട് രാജാവായ മാർത്താണ്ഡവർമ്മ പിടിച്ചടക്കിയതോടെ 
കുഞ്ചന്‍ നമ്പ്യാർ വാസം തിരുവനന്തപുരത്താക്കി. അവിടെ വച്ചാണ്
നളചരിത കർത്താവായ ഉണ്ണായിവാര്യരുമായി നമ്പ്യാർ 
പരിചയപ്പെടുന്നത്. വാർധക്യകാലത്ത് നമ്പ്യാർ 
ചെമ്പകശ്ശേരിയിലേക്കു മടങ്ങി; പേവിഷബാധമൂലം അന്തരിച്ചതായി 
വിശ്വസിക്കപ്പെടുന്നു. തുള്ളൽ       എന്ന ദൃശ്യ കലാരൂപത്തിന് 
ആരംഭം കുറിച്ചത് നമ്പ്യാർ അമ്പലപ്പുഴയിൽ താമസിക്കുമ്പോഴാണ്.
                                                     അഫ്സാന. ജെ. അൻസർ
                                                                  6B

പ്രിലിമിനറി ക്യാമ്പ് റിപ്പോർട്ട് 

ഗവ.വി.എച്ച്.എസ്.എസ് .ഇരവിപുരം തട്ടാമല കൊല്ലം

ലിറ്റിൽ കൈറ്റ് 

പൊതുവിദ്യാഭ്യാസസംരക്ഷണ-
യജ്ഞ‍ത്തിന്റെ    ഭാഗമായി   നമ്മുടെ
ഹൈടെക് സ്കൂളുകളിൽ  നടപ്പിലാക്കി വരുന്ന
ലിറ്റിൽ  കൈറ്റ്സ്  ഐടി  ക്ലബ്ബിന്റ  രണ്ടാം
ബാച്ച്  ഉദ്ഘാടനവും  ഏകദിന
പരിശീല:നവും 19/06/2019 രാവിലെ 9:30 ന്
നടന്നു.  ബഹുമാനപ്പെട്ട  ഹെഡ്മാസ്റ്റർ  
ശ്രീ  .ശ്രീകുമാർസർ  ഉദ്ഘാടന  കർമ്മം
നിർവഹിച്ചു  .  ഐ.സി.ടി.  രംഗത്തെ  നൂതന  സാധ്യതകളെക്കുറിച്ച്  അദ്ദേഹം
സംസാരിച്ചു. 

 പത്തു  മണിക്ക്   കൈറ്റ്  മിസ്ട്രസ്
ശ്രീമതി  അമ്പിളി  ടീച്ചർ  ഒരു  ഐസ്
ബ്രേക്കിംഗ്  ആക്ടിവിറ്റിയിലൂടെ  പരിശീലനം
ആരംഭിച്ചു. കുട്ടികളെ 6 ഗ്രൂപ്പുകളായി തിരിച്ചു.
തുടർന്ന് നമുക്കും ഹൈടെക് ആകാം എന്ന
പ്രവർത്തനം  നടത്തി.  16  പോയിന്റ്  നേടി
പ്രൊജക്ടർ  ഗ്രൂപ്പ്  ഏറ്റവും  മുന്നിലെത്തി.
കമ്പ്യൂട്ടർ അനുബന്ധ ഉപകരണളെ കുറിച്ചും
അവയുടെ  ഉപയോഗത്തെ  കുറിച്ചും

കൃത്യമായ ധാരണ ലഭിക്കുന്നതിന് ഈ  പ്രവർത്തനം  സഹായകരമായി .

 ‍

കൈറ്റ്  മിസ്ട്രസ്   ശ്രീമതി  ധന്യ  ടീച്ചർ  സെക്ഷൻ  2  ലിറ്റിൽ  കൈറ്റ്സ്
പദ്ധതി പരിചയപ്പെടാം  കൈകാര്യം ചെയ്തു. ഞങ്ങളെ   2 ഗ്രൂപ്പുകളായി തിരിച്ചു.
ഹൈടെക്  സ്കൂൾ  പദ്ധതി  ,  ലിറ്റിൽ  കൈറ്റ്സ്  എന്നിവയെക്കുറിച്ച്  അടിസ്ഥാന
ധാരണ  കുട്ടികൾക്ക്  ലഭിക്കുന്നതിന്  പ്രസ്തുത  സെക്ഷൻ  സഹായകരമായി.

"ലിറ്റിൽ  കൈറ്റ്സ്  റോൾ  വിദ്യാലയങ്ങളിൽ"  ലിറ്റിൽ  കൈറ്റ്  അംഗങ്ങളായ
ഞങ്ങൾക്ക്  ഹൈടെക്  സ്കൂൾ  പദ്ധതിൽ സുപ്രധാനമായ  റോൾ
വഹിക്കാനുണ്ടെന്ന്  ബോധ്യപ്പെട്ടു.   ലിറ്റിൽ  കൈറ്റ്സ്  പ്രവർത്തനപദ്ധതികൾ
,പ്രവർത്തന കലണ്ടർ, വിശദാംശങ്ങൾ എന്നിവയെക്കുറിച്ചുള്ള സാമാന്യ ധാരണ
ഞങ്ങൾക്ക് ലഭ്യമായി . 

8-ാം  ക്ലാസിലെ  സ്ക്രാച്ച്  ഒന്നുകൂടി  ഓർത്തെടുക്കാനും  പുതിയ  പുതിയ
കളികൾ കളിക്കാനും നിർമ്മിക്കാനും അമ്പിളി ടീച്ചർ പഠിപ്പിച്ചു. മികവു പുലർത്തിയ
കൂട്ടുകാരെ  ടീച്ചർമാർ  അഭിനന്ദിച്ചു.  സ്ക്രാച്ച്   സോഫ്റ്റ്‌വെയർ  നന്നായി
പരിചയപ്പെടാനും  ,സ്റ്റേജ്,  സ്പ്രൈറ്റ്  ,കോഡ്  ,ബ്ലോക്കുകൾ  എന്നിവയെ
തിരിച്ചറിയാനും   ഓരോ  ഗ്രൂപ്പും  പ്രാപ്തരായി.  രസകരമായ ആ ക്ലാസിനു ശേഷം
ഉച്ചഭക്ഷണത്തിനു ഞങ്ങൾ പരിഞ്ഞു. 

                ലിറ്റിൽ കൈസ് ബാച്ച്-1  ലീഡറും സംസ്ഥാന ക്യാമ്പിലേക്ക്
അനിമേഷൻവിഭാഗത്തിൽ സെലക്ഷൻ ലഭിച്ച അംജദ് എൻ  പ്രൊജക്ടർ
സജ്ജീകരണം  ,  ഡെസ്ക്ക്  ടോപ്പ്ക്രമീകരണം   എന്നീ  വിഷയങ്ങൾ
ഞങ്ങൾക്ക് പരിചയപ്പെടുത്തിതന്നു. 

                                                                                        
                                                 
 

ദേവിക എ                  
      9 C                         

46



TechnicA 20

ലിറ്റിൽ കൈറ്റസ് സംസ്ഥാന ക്യാമ്പിൽ
അവതരിപ്പിച്ച Automatic Bell System

വീ‍ഡിയോകാണുവാനായി ഇവിടെ ക്ലിക്ക് ചെയ്യുക

By Mohammed Bilal F
X.C

ആര് പറഞ്ഞു
1 ജ്യാമിതി അറിയാത്തവര്‍ എന്റെ സൃഷ്ടികള്‍ നോക്കര‍ുത്. 

                          ലിയോനാടോ ഡാവി‍ഞ്ചി 

2.   സംഖ്യകള്‍ ലോകം ഭരിക്ക‍ുന്ന‍ു. 

                          പൈഥഗോറസ് 

3.   ഗണിതശാസ്‍ത്ര‍ത്തിന്റെ‍ സത്ത അതിന്റെ സ്വാതന്ത്ര്യത്തിലാണ്        

നിലകൊള്ള‍ുന്നത്. 

                            ജോര്‍ജ് കാന്‍റര്‍ 

4.   സ്വയം സ‍ുവ്യക്തമായ വസ്‍ത‍ുക്കള‍ുടെ ശാസ്‍ത്രമാണ് ഗണിതശാസ്‍ത്രം. 

                             ഫെലിക്സ് ക്ലെയിന്‍   

5.   എല്ലാം ശരിയായ അന‍ുപാതത്തില്‍ ആക‍ുമ്പോള്‍ ഇന്ദ്രിയങ്ങള്‍ 

             സംതൃപ്തരാക‍ുന്ന‍ു.

                             തോമസ് അക്വിനസ് 

         6.    ശാസ്‍ത്രങ്ങള‍ുടെ റാണിയാണ് ഗണിതശാസ്‍ത്രം. 

                                           കാള്‍ ഫെഡറിക് ഗോസ് 

     7.   ഈ ലോകത്തിന്റെ മഹാനായ സൃഷ്‍ടാവ്  ഒര‍ു  യഥാർഥ ഗണിത ശാസ്‍ത്ര‍

ജ്ഞനായിരിക്ക‍ും. 

                                        ജെയിംസ് ജീന്‍സ് 

      8.   മ‍ൂന്ന് ലോകത്തില‍ും  സകല ചരാചരങ്ങള്‍ക്ക‍ും ഗണിതമില്ലാതെ  അസ്‍

തിത്വമില്ല. 

                                         മഹാവീരന്‍ 

   9.  ഗണിതശാസ്‍ത്ര‍ം  അറിയാത്തവര്‍  സംസ്‍ക്കാരത്തിന്റെ‍ യഥാർഥ  ര‍ൂപം  ഉള്‍

ക്കൊള്ളാന്‍ പ്രയാസപ്പെട‍ും. 

                                          ജോണ്‍ കെമിനി 

 10.       ജീവിതത്തിന്‍ യഥാർഥ  വഴികാട്ടിയാണ് സംഭവ്യത.
                                            സിസെറോ

എനിക്ക്  മൂന്ന് കെെകൾ ഇല്ല  !  

ഒരിക്കൽ ഒരാൾ മുല്ലയുടെ വീട്ടിലേക്ക് വന്നു.  അപ്പോൾ

മുല്ല രണ്ട് കെെയ്യും കൊണ്ട് ഭക്ഷണം കഴിക്കുന്നത് കണ്ടു.

അപ്പോൾ അയാൾ ചോദിച്ചു: 

എന്താണ്  മുല്ല  നസറുദ്ദീൻ  ,താങ്കൾ  രണ്ട്  കെെയ്യും

കൊണ്ട് ഭക്ഷണം കഴിക്കുന്നത് ?

മുല്ല  പറഞ്ഞു:   എനിക്ക്  മൂന്ന്  കെെകൾ  ഇല്ലാത്തതു  കൊണ്ട്  ,മൂന്ന്
കെെകൾ ഉണ്ടായിരുന്നു എങ്കിൽ ‍ഞാൻ മൂന്ന്  കെെയ്യും

കൊണ്ട് ഭക്ഷണം കഴിക്കുമായിരുന്നു.

                                                         - ഫാത്തിമ. എ

                                                                   9B

ലിറ്റില്‍ കൈറ്റ്സ് സംസ്ഥാന ക്യാമ്പ്

                                          ഞാന്‍ അം‍ജദ്.എന്‍. ഗവ.വി.എച്ച്.എസ്.എസ് ഇരവിപുരം
സ്ക്കൂളിലെ ലിറ്റില്‍ കൈറ്റ്സ് 2018-20 ബാച്ചിന്റെ ലീഡറാണ്. ആഗസ്റ്റ് 8, 9 തിയതികളില്‍
കേരള  സ്റ്റാര്‍ട്ട്  അപ്പ്  മിഷനില്‍  നടന്ന  ലിറ്റില്‍  കൈറ്റ്സ്  സംസ്ഥാന  ക്യാമ്പില്‍
അനിമേഷന്‍ വിഭാഗത്തില്‍ പങ്കെടുക്കാന്‍ കഴിഞ്ഞതില്‍
അതിയായ  സന്തോഷമുണ്ട്.  തീര്‍ത്തും  വളരെ  പുതിയ
ഒരനുഭവമായിരുന്നു.  ലിറ്റില്‍ കൈറ്റ്സ്  സ്ക്കുള്‍,  ഉപ-ജില്ല,

ജില്ല,  തലങ്ങളില്‍  വളരെ
പരിശ്രമിച്ചാണ്  ഇതില്‍
പങ്കെടുക്കാന്‍  അവസരം
ലഭിച്ചത്.  ഞാന്‍  സംസ്ഥാന
ക്യാമ്പില്‍  ജില്ലയിലെ പോലെ  3 ഡി മോഡലിങ്ങിന്റെപുതിയ-
പുതിയപ്രാക്ടികലുകളാണ്  പ്രതീകഷിച്ചത്  പക്ഷേ,  അവിടെ
തിയറി  ക്ലാസുകളായിരുന്നു.  ഞങ്ങള്‍  ലിറ്റില്‍  കൈറ്റ്സില്‍

പഠിച്ചത്  ഭാവിയില്‍  എങ്ങനെയൊക്കെ  ഉപയോഗ്ക്കാം  എന്നതിനായിരുന്നു  കൂടുതല്‍
പ്രാധാന്യം  നല്‍കിയിരുന്നത്.  ഉദ്ഘാടന  യോഗത്തില്‍  UN ലെ  ഡിസാസ്റ്റര്‍  റിസ്ക്ക്
റിഡക്ഷന്‍  ചീഫായ  ശ്രീ.  മുരളീ  തുമ്മാരുകുടി  സാറിന്റെ
ക്ലാസും  സംശയ  നിവാരണവും  വളരെ
ഉപയോക്തമായിരുന്നു.  ഉദ്ഘാടകനായ  ബഹു.  വിദ്യാഭാസ
മന്ത്രി ശ്രീ. രവീന്ദ്രനാഥ് സര്‍ ലിറ്റില്‍ കൈറ്റ്സിന്റെ ലക്ഷ്യവും
ആവശ്യകതയും വിശദീകരിച്ചു. തുടര്‍ന്ന് കൈറ്റിന്റെ വൈസ്
ചെയര്‍മാനും  എക്സിക്യുട്ടീവ്  ഡയറക്ടറുമായ  ശ്രീ.  അന്‍വര്‍
സാദത്ത്   ക്യാമ്പ്  അഭിസംബോധന  ചെയ്തു.  ഇങ്ങനെ
ഉദ്ഘാടന  യോഗം  അവസാനിച്ചു.  ഉച്ചയൂണിനു  ശേഷം
എല്ലാവരും  ചേര്‍ന്ന്  മൂന്ന്  ഗ്രൂപ്പുകളായി  തിരിഞ്ഞ്  ക്ലാസുകള്‍ക്ക്  പോകാനായിരുന്നു.
ഞാന്‍  "എ  1”  ഗ്രൂപ്പിലായിരുന്നു.ഞങ്ങള്‍ക്ക്  ആദ്യം  "എ.ഐ  (കൃത്തൃമ  ബുദ്ധി)”യെ
കുറിച്ചുള്ള ക്ലാസായിരുന്നു വളരെ നല്ല  ക്ലാസ്  ആയിരുന്നു ശേഷം  3.30  മുതല്‍  4.45
വരെ  സ്റ്റാര്‍ട്ട്  അപ്പ്  മിഷന്‍  മുഴുവന്‍  പരിചയപെടൈനുള്ള  ഇന്‍ഡസ്രിയല്‍  വിസിറ്റ്
ആയിരുന്നു. ശേഷം 5.15 മുതല്‍ 6.30 വരെ 

“AR,  VR,  MR”  എന്നിവയുടെ  അത്ഭുത  ലോകത്തിന്റെ
പുതിയ അറിവുകള്‍ ആര്‍ജിക്കുവാന്‍ കഴിഞ്ഞു. പിന്നീട് 7
മണി  മുതൽ  8  വരെ  എല്ലാവരും
ഒരുമിച്ച് ഡോ.അച്യുത്ശങ്കർ.എസ്

നായർ  (Dept.  of  computational  Biology  &  Bioinformatics,  University  of
Kerala) സാറിന്റെ ഇന്‍ട്രാക്റ്റീവ്  ക്ലാസ്  ആയിരുന്നു.  വളരെ നല്ല ക്ലാസ്  ആയിരുന്നു.
അത് അങ്ങനെ ആദ്യദിവസം സമാപിച്ചു. 
                          രണ്ടാം ദിനം അനിമേഷൻകാരും പ്രോഗ്രാമിങ്
കാരും എന്നിവർ വേർതിരിഞ്ഞുള്ള ക്ലാസ് ആയിരുന്നു. ഞങ്ങൾ

അനിമേഷൻകാർക്ക്  രാവിലെ
ഭക്ഷണത്തിനു  ശേഷം
കാർട്ടൂണിസ്റ്റായ  ശ്രീ  ഇ.  സുരേഷ്
കുമാർ സാറിന്റെ  ക്ലാസ്  8  30
മുതൽ 10  മണി  വരെയായിരുന്നു
അത്  തീരുമാനിച്ചിരുന്നത്.  പ്രളയ  കാരണങ്ങളാൽ
കുട്ടികൾക്ക് പോകേണ്ടത് മൂലം  9:00  ആക്കി ചുരുക്കി.  കുറേ

കുട്ടികൾ പോയി  തുടങ്ങിയിരുന്നു.  സാറിന്റെ ക്ലാസ്  നല്ല
ക്ലാസ്സ്  ആയിരുന്നു.  ശേഷം  ത്രീഡി  ഡിസൈനിങ്ങിനെ
കുറിച്ച്  ഹിബിസ്കസ്  മീഡിയയുടെ  CEO ആയ  ശ്രീ
കെ.എസ്.  മധു  സാറിന്റെ അതിമനോഹരമായ
ക്ലാസ്സായിരുന്നു.  ഇതിനുശേഷം  ഉള്ള  എല്ലാ  പ്രോഗ്രാമും
പ്രളയ  കാരണം  നിർത്തിവെച്ചു.  ഒരുമണിയോടെ
അടുത്തപ്പോൾ ആഹാരം കഴിച്ച് എല്ലാവരും പിരിഞ്ഞു. അങ്ങനെ ലിറ്റിൽകൈറ്റ്സിന്റെ
ആദ്യ സംസ്ഥാന ക്യാമ്പ് സമാപിച്ചു.

തയ്യാറാക്കിയത്,                   
അംജദ്.എന്‍

ലിറ്റില്‍ കൈറ്റ്സ് ലീഡർ‍‍
ഗവ.വി.എച്.എസ്.എസ് ഇരവിപുരം

തേജസ് എന്ന ദെെവംതേജസ് എന്ന ദെെവം
                          ഒരിടത്ത് ഒരിടത്ത് പ്യൂമ എന്ന രാജ്യമുണ്ടായിരുന്നു.
അവിടെ അന്ന് വലിയ യുദ്ധങ്ങൾ ഒക്കെ നടക്കും.  എല്ലാ യുദ്ധവും
നടക്കുുന്നത്  ‍‍ഡിസംബർ  മാസത്തിലാണ്.  അതു  കൊണ്ട്   പ്യൂമ
രാജ്യത്തെ  സെെനികർക്ക്  തയ്യാറെടുക്കുവാൻ  കഴിയും.  ഈ  പ്യൂമ
സെെന്യത്തിൽ  ഏറ്റവും  ഭയമുള്ള  ഒരാൾ  ആണ്  തേജസ്.
തേജസിനു  എല്ലാ  കാര്യവും  ചെയ്യാൻ  ഭയമായിരുന്നു.  എന്തിന്
കുട്ടുകളെ  പോലും  ഭയമാ.........   തേജസിന്റെ  ഈ  ഭയം  കാരണം
പലരും തേജസിനെ അപമാനിച്ചിട്ടുണ്ട് എന്നാൽ രാജാവ് അവന്റെ
കാര്യങ്ങൾക്കൊന്നും എതിർത്തിട്ടില്ല , എന്തുക്കൊണ്ടെന്നോ ...............
തേജസിന്റെ  മുതുമുത്തച്ഛൻമാർ   പോലും  ഈ  കൊട്ടാര  ത്തിലെ
സെെനികരായിരുന്നു.  അങ്ങനെ ഡിസംബർമാസം എത്താറായി  .
എല്ലാവരും  തയ്യാറെടുക്കുവാൻ  പോകുന്നതെയുള്ളൂ.  തേജസ്
രാജാവിനോട്  ചോദിച്ചു  ;  അങ്ങക്ക്  സമ്മതമാണോ  ഞാൻ
യുദ്ധത്തിനു  പോകാൻ?  രാ‍‍‍ജാവ്   പറഞ്ഞു  ;  വേണ്ട!  തേജസ്  നീ
പോകണ്ട  കാരണം  നിന്റെ  ഭയം  കണ്ട്  മറ്റു  സെെനിക‍ർ
എതിരാളികളെ  കണ്ട്  ഭയപ്പെടും.  തേജസിനു  ഇതുകേട്ടപ്പോയൾ
സങ്കടം വന്നു. തേജസ് ഒന്നും മിണ്ടാതെ അവന്റെ അറയിൽ പോയി
എന്നിട്ട്  സ‍‍്വയം  ചിന്തിച്ചു.  എന്റെ  ഭയം  കാരണമാണ്  ഞാൻ
അഭമാനിക്കപ്പെടുന്നത്  .  ഇപ്പോൾ  ഇതാ  രാജാവ്  പോലും  എന്നെ
അഭമാനിച്ചില്ലെ.  അങ്ങനെ തേജസ്സിനു വാശിയായി.  പിറ്റേ ദിവസം
കടൽ  തീരം  നിരീക്ഷിക്കുന്ന  സെെനികൾ  ഒരു  കാഴ്ച  കണ്ടു
അത്ഭുതപ്പെട്ടു  പോയി.  ആ  സെെനികൾ  ഒാടി  കൊട്ടാരത്തിൽ
എത്തീട്ട്  പറഞ്ഞു ; പ്രഭോ .... അത് കോമ്രസ് കാർ എത്തി . രാജാവ്
അത്ഭുതപ്പെട്ട് പോയി.  അദ്ദേഹം രാജകീയ പുസ്തകം വിളിച്ചുവരുത്തി

എന്നിട്ട് മന്ത്രിമാരെ  കൊണ്ട് നോക്കി . മന്ത്രിമാർ പറഞ്ഞു ; പ്രഭോ.....
ഇതിൽ ഉണ്ട് കോമ്രസ്കാരെ കുുറിച്ചിട്ടുള്ളെതെല്ലാം രാജാവ് പറഞ്ഞു;
വായിക്കൂ  .........  മന്ത്രിമാരിലൊരാൾ  വായിച്ചു  .കോമ്രസ്ക്കാർ  വളരെ
അപകടകാരികളാണ്.  അവർ  ഒരു  രാജ്യത്തെ  ലക്ഷ്യമിട്ടാൽ  ആ
രാജ്യത്തെ  നശിപ്പിക്കും.  ഇത്  കേട്ടപ്പോൾ  സെെനികർ  എല്ലാം
പരിഭ്രമിച്ചു  എന്നാൽ  തേജസ്  എല്ലാം  അറിഞ്ഞു;  ഞാൻ  ഈ
കൊട്ടാരത്തിലെ  സെെനികനാണെന്ന്  എനിക്കറിഞ്ഞു  കൂടാ
കോമ്രസ്കാർ   എത്രഅപകടകാരികളാണെന്ന്.  എന്നാലും  ഒരു
കുഴപ്പവും ഇല്ല. തേജസ് അങ്ങനെ പതിയെ നടന്ന് കടപ്പുറത്തെത്തി.
കോമ്രസ്കാർ  എത്തികഴിഞ്ഞിരുന്നു.  അവൻ  പറഞ്ഞു  എന്റെ  ഭയം
ഇപ്പോൾ മാറ്റിവെക്കണ്ട-
താണ്.  തേജസ്സ്  ഒരോരുത്തരെ   കൊന്നു  കളഞ്ഞു  .അവസാനം
വന്നയാൾ തേജസ്സിനെ അമ്പയുതു  .  അതു ഒരുപാട് വെട്ടം.തേജസ്
അങ്ങനെ  മരിച്ചു പോയി.  ഇതു കണ്ടു  കൊണ്ട്  വന്ന  രാജാവയിച്ച
സെെനികൾ  അമ്പെയ്ത്  ആളെ  വകവെരുത്തീട്ട്  തേജസ്സിനെ
കൊട്ടാരത്തിൽ  കൊണ്ട്  പോയി.  അന്ന്  ആദ്യമായിട്ടാണ്
രാജാവിന്റെ  കണ്ണിൽ  കണ്ണുനീർ  വന്നത്  .  രാജാവ്  പറഞ്ഞു
തേജസ്സിന്റെ  ഒരു  ശില s  അതും  സ്വർണ്ണം  വെച്ചിട്ടുള്ളത്.
കൊട്ടാരത്തിൽ  മുൻ  ഭാഗത്ത്  നിർമ്മിക്കണം.  ആ  ശിലയെ  എല്ലാ
ജനങ്ങളും ആദരിക്കണം.                 
ഒരു  വർഷമായപ്പോൾ  ശിലയുടെ  പണി  പൂർത്തിയായി.  എല്ലാ
അന്നുതൊട്ട്  തേജസ്സിന്റെ  ശിലയെ  ഒരു  ദെെവമായിട്ടാണ്
കാണുന്നത്.
 

 
-റിസ്വാന 

6B

ഉമയനല്ല‍ൂർ ശ്ര‍ീ. കുഞ്ഞ‍ു ക‍ൃഷ്‍ണപിള്ള

  

 വീഡയോകാണാൻ ഇവിടെ ക്ലിക്ക് ചെയ്യൂ

ക‍ുട്ടികൾക്കൊപ്പം അദ്ദേഹത്തിന്റെ ഗ്രന്ഥപ്പ‍ുരയിൽ

അദ്ദേഹവ‍ുമായി 
സംവാദത്തിൽ

https://youtu.be/TGmDpP66FSA

പ്രതിഭ  -2  
രണ്ടാം  ദിനം  18-11-2019.  രാവിലെ  11:00  മണിക്ക്
ഹൈസ്കൂൾ  വിഭാഗത്തിൽ  നിന്നുള്ള  20  കുട്ടികളുമായി
"ബയോ  ഹോംസ്" എന്ന  സ്ഥാപനത്തിലെ  അരുൺ
M.G എന്ന നിർമ്മാണ മേഖലയിലെ പ്രതിഭയെ ആണ്

കണ്ടത്.
പ്രകൃതി

സൗഹൃദവീടുകൾ  നിർമ്മിക്കുന്നതിൽ  മികച്ച
പാടവമുള്ള  വ്യക്തിയാണ്  അദ്ദേഹം.
അനുഭവത്തിന്റെ  വെളിച്ചത്തിലുള്ള

അദ്ദേഹത്തിന്റെ  ജീവിത  പാഠങ്ങൾ  കുട്ടികൾക്ക്  പുത്തൻ  അറിവിനോടൊപ്പം  വ്യത്യസ്തമായ
അനുഭവവും  പകർന്നുനൽകി.  പ്രകൃതി  സൗഹൃദ  നിർമ്മാണത്തിലെ  പുത്തൻ  ചിന്തകൾ
പങ്കുവെക്കപ്പെട്ടു.

പ്രതിഭ-3

സിനിമ പിന്നണിഗായകനും സംഗീത അധ്യാപകനുമായ

ശ്രീ നൗഷാദ്
ബാബുവിനൊപ്പം. നമ്മുടെ

സ്വന്തം നൗഷാദ്
സാറിനൊപ്പം.

അദ്ദേഹത്തിന്റെ സംഗീതസപര്യയയെ 
അട‍ുത്തറിയ‍ുന്ന‍ു .

“1921 "എന്ന മലയാളസിനിമയില‍ൂ ടെ 
സിനിമാപിന്നണിഗാനരംഗത്ത് 

ച‍ുവട‍ുറപ്പിച്ച വ്യക്തിത്വം. സംഗീത
അധ്യാപകനായി  ദീർഘകാലം

സേവനമനിഷ്ടിച്ച‍ു.  
നിരവധി സംഗീതസദസ‍ുകളെ ശബ്‍

ദമാധ‍ുര്യത്താൽ വിസ്മയിപ്പിച്ച 
 നമ്മ‍ുടെ സ്വന്തം നൗഷാദ് ബാബു

സാറിന്  സ്‍ക‍ൂളിന്റെ ആദരം.

റെക്കോഡിംങ് സ്റ്റ‍ുഡിയോയിൽ

വീഡിയോ കാണാൻ  ക്ലിക്ക്
ചെയ്യൂ  .  

‍‍‍‍ജീവികളും ശാസ്‍ത്രീയനാമങ്ങളും

"ഹോമോ  സാപിയന്‍സ്"-ആരാണിത്?  നിങ്ങള്‍
ക്കറിയാമോ?
മനുഷ്യന്‍െറ  ശാസ്‍ത്രീയനാമമാണിത്.  എന്തിനാണ്
ജീവികള്‍ക്ക്   ശാസ്‍ത്രീയനാമം  നല്‍കുന്നത്?  ഒരേ   ജീവി
പല  പ്രദേശങ്ങളിലും  പല  ഭാഷകളിലും  പല  പേരില്‍
അറിയപ്പെടുന്നതുകൊണ്ടുള്ള  പ്രശ്നം  പരിഹരിക്കുന്നതിനാണ്
ഈ  പദ്ധതി  ആവിഷ്‍കരിച്ചത്.  ഇതിന്‍െറ  പേര്
ദ്വിനാമപദ്ധതി എന്നാണ്.  രണ്ടു പദങ്ങള്‍ ചേര്‍ത്തുള്ള ശാസ്‍
ത്രീയനാമകരണ  രീതിയാണിത്.  കാള്‍  ലിനേയസ്  ആണ്
ദ്വിനാമപദ്ധതി  ആവിഷ്‍കരിച്ചത്.  ശാസ്‍ത്രീയനാമത്തിലെ
ആദ്യപദം  ജീനസിനെയും  രണ്ടാം  പദം  സ്‍പീഷീസിനെയും
സൂചിപ്പിക്കുന്ന‍ു.  ഇപ്രകാരം  പേര‍ു  നല്‍ക‍ുന്നതുവഴി  ഒര‍ു
ജീവിയുടെ  ശാസ്‍ത്രീയനാമം  ലോകത്തെല്ലായിടത്ത‍ും  ഒന്ന‍ു
തന്നെയായിരിക്ക‍ും.
നമ‍ുക്ക് പരിചിതരായ ചില ജീവികള‍ുടെ പേര‍ുകള‍ും 
അവയ‍ുടെ ശാസ്‍ത്രീയനാമങ്ങളും ച‍ുവടെ ചേര്‍ക്ക‍ുന്ന‍ുഃ

➢ കാക്ക  ---- കോര്‍വസ് സ്‍പ്ലെന്‍‍ഡന്‍സ്
➢ പൂച്ച    ----- ഫെലിസ് ഡൊമസ്റ്റിക്കസ്
➢ പശ‍ു   -----ബോസ് ടോറസ്
➢ കട‍ുവ  -----  പാന്തീറ ടൈഗ്രിസ്
➢ ചെന്നായ ---  കാനിസ്  ല‍ൂ പ്പസ്
➢ സിംഹം -----  പാന്തീറ ലിയോ
➢ നായ    ------- കാനിസ്  ഫെമിലിയാരിസ്

➢കണിക്കൊന്ന – കാസിയ  ഫിസ്റ്റ‍ുല
➢തെങ്ങ്   --------കൊക്കോസ്  ന്യ‍ൂ സിഫെറ
➢മാവ്     --------- മാന്‍ജിഫെറ  ഇന്‍‍‍ഡിക

മറ്റ‍ുള്ള ജീവികള‍ുടെ ശാസ്‍ത്രീയനാമങ്ങള്‍  നിങ്ങള്‍ 
കണ്ടെത്ത‍ുമല്ലോ?
                                                     

 
                                                                         
                                                                                      
                                                           

സിന്ധ‍‍ു കെ  
(നാച്യ‍ുറല്‍ സയന്‍സ്)

ലൈഫ് വിത്തൗട്ട് ലിംബ്സ്

  ലോകത്തിലെ  ഏറ്റവും  സന്തോഷവാനായ  മനുഷ്യൻ  എന്ന

അറിയപ്പെടുന്നത്  ഒാസ്ട്രേലിയയിലെ മെൽബണ്‍ എന്ന സ്ഥലത്ത്

ജനിച്ച  'നിക്ക്  വ്യൂജിച്ച്  ആണ്.  തന്റെ  ഏറ്റവും  ചെറുപ്പത്തിൽ

അതായത്  നിക്കിന്  വെറും  8  വയസ്സ്  മാത്രം  പ്രായമുള്ളപ്പോൾ

ജീവിതം  മടുത്ത്  നിരാശനായി  പല  തവണ  ആത്മഹത്യക്ക്

ശ്രമിച്ചു.  രണ്ടു  കൈയും  കാലും  ഇല്ലാത്ത  നിക്കിന്  മരിക്കാനായ്

വെറും ഒരു ബാത്ത് ടബ്ബ് ധാരാളമായിരുന്നു.
    പിറന്നു വീണപ്പോൾ മാതാപിതാക്കൾ തന്റെ കുഞ്ഞിന്റെ രൂപം

കണ്ടു ശരിക്കും അമ്പരുന്നു പോയി.  കൈ തോളിൽ വെച്ച് തന്നെ

മുറിച്ച്  മാറ്റപ്പെട്ടുതുപോലെ,  കാലുകളുടെ  സ്ഥാനത്ത്  കുഞ്ഞുപാദം

പോലെ എന്തോ ഒന്ന് തങ്ങളുടെ മകനെ മുറിക്കുള്ളിൽ തന്നെ ഒരു

ഇഴജീവിയായി  വളർത്താൻ  ആ  മാതാപിതാക്കൾക്ക്  മനസ്സ്

വന്നില്ല.  അവൻ സ്വന്തമായ്  അവന്റെ  എല്ലാ  കാര്യങ്ങളും  ചെയ്തു.

സ്കൂളിൽ  ചേർന്നു.  എന്നാലും  അവൻ  പലപ്പോഴും  അവന്റെ

ജീവിതത്തിന് മേൽ ദൈവത്തെയും മറ്റും പഴിചാരിക്കൊണ്ടിരുന്നു.
എന്നാൽ പിന്നീട് അവൻ മനസ്സിലാക്കി ഞാൻ സ്വന്തമായി എന്റെ

ജീവിതത്തെ  സ്നേഹിക്കാതെ  എനിക്ക്  ഒരിക്കലും  വിജയിക്കാൻ

സാധിക്കില്ല എന്ന്.  ഈ തീരുമാനം അവന്റെ ജീവിതത്തെ തന്നെ

മാറ്റിമറിച്ചു.
  എന്നെ  ഒന്നിനും  കൊള്ളുകയില്ല എന്ന്  നിങ്ങൾ  സ്വയം

പറയുന്നുവെങ്കിൽ അതാണ് ഏറ്റവും വലിയ നുണ.  നിക്ക് വ്യൂജിച്ച്

പറഞ്ഞൂ,  നിക്ക്  17  വയസ്സുള്ളപ്പോൾ  ആദ്യമായി  തന്റെ

ജീവിതത്തെക്കുറിച്ച്  ഏതാണ്ട്  30  കുട്ടികളടങ്ങുന്ന  സ്കൂളിലെ  ഒരു

ചെറിയ  ഗ്രൂപ്പിനോടാണ്  തന്റെ  കഥ  പറഞ്ഞത്.  എന്നാൽ

അന്നുമുതൽ  നിക്കിന്  പിൻതിരിഞ്ഞ്  നോക്കേണ്ടി  വന്നിട്ടില്ല.

ഇതിനോടകം  60  രാജ്യങ്ങളിലായി  3000-ത്തിലധികം

വേദികളിൽ  10000-ങ്ങളോട്  ജീവിതത്തിന്റെ

മഹത്വത്തെക്കുറിച്ചുള്ള  പോസിറ്റീവായ  മാറ്റങ്ങളിലൂടെ  എങ്ങനെ

ജീവിതമാകെ  മാറ്റിമറിക്കാം  എന്നതിനെ  കുറിച്ചും  "ലൈഫ്

വിത്തൗട്ട് ലിംബ്സ് ” എന്ന സംഘടനയുടെ സ്ഥാപകനും  "  നോ

ആംസ്  നോ  ലെഗ്സ്  നോ  വെറിസ്  "  എന്ന  ഡി  വി  ഡി

എന്നിങ്ങനെ  വളരെയധികം  കാര്യങ്ങൾ  അദ്ദേഹം

അഭിമാനത്തോടെ ചെയ്തിരുന്നു.
   നിങ്ങളുടെ ജീവിതത്തിൽ കാത്തിരുന്നിട്ടും യാതൊരു അത്ഭുതവും

സംഭവിക്കുന്നില്ലേ  ?  എങ്കിൽ  ഇനി  വൈകണ്ട  നിങ്ങൾ  തന്നെ

അത്ഭുതമാക്കുക.  സാഹചര്യങ്ങൾ  വീഴ്ത്തിക്കളഞ്ഞവർക്ക്

കരഞ്ഞുകൊണ്ട്  പിന്മാറുക  എന്നതിലപ്പുറം  തെണ്ടി

തെണ്ടിയാണെങ്കിലും  മുന്നോട്ട്  പോവുക  എന്ന  സാധ്യത  കൂടി

തെളിയിച്ച  ഡെറിക്  മണ്ട്  മുതൽ  ജീവിതത്തിന്റെ

കനൽവഴിയിലൂടെ നടന്നു വിസ്മയം തീർത്ത സ്റ്റീവ് ജോബ്സ് വരെ

അനവധി  ആളുകളെ  നമുക്ക്  നമ്മുടെ  സമൂഹത്തിൽ  കാണുവാൻ

സാധിക്കുും.

ഫാത്തിമ
XI PG

     വൈറസ‍ു കള‍ു ടെ ലോകം
എന്താണ് വൈറസ്?

വൈറസ് ഒര‍ു സൂക്ഷ്‍മജീവിയാണെന്ന് എല്ലാവര്‍ക്ക‍ും അറിയാമല്ലോ?

ഇവയ‍ുടെ പ്രത്യേകതകള്‍ എന്തെല്ലാമാണ്? നമ‍ുക്ക് നോക്കാം:

ഇവയ്‍ക്ക് കോശമില്ല. ജനിതകവസ്‍ത‍ുവ‍ും പ്രോട്ടീന്‍ കവചവ‍ും മാത്രമ‍ുള്ള 

ലളിതമായ ഘടനയാണിവര്‍ക്ക‍ുള്ളത്. ജീവകോശത്തിലെത്തിയാല്‍ മാത്രമേ 

ഇവയ്‍ക്ക് ജീവിക്കാനാവൂ.ആതിഥേയകോശത്തിലെത്തി അവിടെയിര‍ുന്ന് പെര‍ുക
‍കയ‍ും ആ കോശത്തെ നശിപ്പിച്ച് പ‍ുതിയ കോശങ്ങളില്‍ പ്രവേശിക്ക‍ുകയ‍ും 

ചെയ്യ‍ുന്ന‍ു. ഇത് പല രോഗങ്ങള്‍ക്ക‍ും കാരണമാക‍ുന്ന‍ു.

വൈറസിന്‍െറ ഘടന

ഏറ്റവ‍ും പ്രധാനപ്പെട്ട ചില വൈറസ് രോഗങ്ങള‍ുടെ വിശേഷങ്ങള്‍ ച‍ുവടെ ചേര്‍

ക്ക‍ുന്ന‍ു:

എബോള

                              
                             

• 2014 ല്‍ ആഫ്രിക്കയില്‍ ആദ്യമായി കണ്ടെത്തി.                                       
• എബോള ബാധയില‍ൂടെ കോശങ്ങള്‍ നശിക്ക‍ുകയ‍ും പ്രതിരോധശേഷി 

തടസ്സപ്പെട‍ുകയ‍ും ചെയ്യ‍ുന്ന‍ു.

• വന്യജീവികളില്‍ നിന്ന് മന‍ുഷ്യനിലെത്ത‍ുന്ന‍ു.
• രോഗിയെ സ്‍പര്‍ശിക്ക‍ുകയോ രോഗി ഉപയോഗിച്ച വസ്‍ത‍ു ഉപയോഗിക്ക‍ു

ന്നതോ രോഗബാധയ‍ുണ്ടാക്ക‍ും.

സാര്‍സ്:                                                               

                                                                                       
                                                                                 സാര്‍സ്  വൈറസ്

• സിവിയര്‍ അക്യ‍ൂട്ട് റെസ്‍പിറേറ്ററി സിന്‍ഡ്രോം എന്ന സാര്‍സ് 2003 

ഫെബ്ര‍ുവരിയില്‍ ആദ്യമായി ചൈനയില്‍ സ്ഥിരീകരിച്ച‍ു.

• ഈ രോഗം ശ്വസനവ്യവസ്ഥയെയാണ് ബാധിക്ക‍ുന്നത്.

• രോഗി ച‍ുമയ്‍ക്ക‍ുകയ‍ും ത‍ുമ്മ‍ുകയ‍ും ചെയ്യ‍ുന്നത‍ുവഴി വായ‍ുവിലെത്ത‍ുന്ന 
രോഗാണ‍ുക്കള്‍ രോഗിയ‍ുമായി സമ്പര്‍ക്കം പ‍ുലര്‍ത്ത‍ുന്നവരിലേയ്‍ക്ക് 

ബാധിക്കാം.

നിപ:

                                                                     
                                                           നിപ വൈറസ്     

• 1999 ല്‍ മലേഷ്യയിലെ കമ്പ‍ുങ് സ‍ുങായ് നിപ എന്ന പ്രദേശത്ത് കര്‍

ഷകര്‍ക്കിടയിലാമണ് ആദ്യമായി വൈറസ് ബാധ കണ്ടെത്തിയത്. അത‍ു

കൊണ്ടാണ് നിപ എന്ന പേര‍ു വന്നത്.

•  വൈറസ് ബാധയ‍ുള്ള വവ്വാല‍ുകളില്‍ നിന്നോ പന്നികളില്‍ നിന്നോ മന‍ു

ഷ്യനിലേക്കെത്ത‍ുന്ന‍ു. 

• സ്രവങ്ങളില‍ൂടെ മന‍ുഷ്യനില്‍ നിന്ന് മന‍ുഷ്യനിലേക്ക‍ും പകര‍ും.

എച്ച്1 എന്‍1:

• സ്വൈന്‍  ഇന്‍ഫ്ല‍ുവന്‍സ,പന്നിപ്പനി എന്നീ പേര‍ുകളില‍ും അറിയപ്പെട‍ുന്ന‍ു.

• 2009 ല്‍ വടക്കേ അമേരിക്കയിലാണ്  ആദ്യമായി റിപ്പോര്‍ട്ട് ചെയ്യ‍ുന്നത്.

എയ്ഡ്സ് രോഗത്തെക്ക‍ുറിച്ച് എല്ലാവര്‍ക്ക‍ും അറിയാമല്ലോ? അതിന‍ു 

കാരണമായ വൈറസിനെ നോക്ക‍ൂ -- 

                                                     
                                                   കാണാന്‍ വളരെ സ‍ുന്ദരനാണ് ,പക്ഷേ

                                                               ഉണ്ടാക്കിവയ്‍ക്ക‍ുന്ന കഷ്‍ടപ്പാട‍ുകള്‍ 

                                                               എത്രയാണ്? ആലോചിച്ച‍ു നോക്ക‍ൂ....

   മറ്റ‍ു ചില വൈറസ് രോഗങ്ങള്‍ ---ഒറ്റനോട്ടത്തില്‍.........
• പിള്ളവാതം    
• ചിക്കന്‍ പോക‍്സ്
• ചിക്ക‍ുന്‍ ഗ‍ുനിയ                           
• ജലദോഷം                                  
• മ‍ഞ്ഞപ്പിത്തം                               
• ജപ്പാന്‍ ജ്വരം                               
• പേ വിഷബാധ
• റ‍ൂബെല്ല
• വസ‍ൂരി
• സിക
• ഡെങ്കിപ്പനി

                 ക‍ുഞ്ഞന്‍മാരായിര‍ുന്നാല‍ും ,അവര്‍ക്ക‍ും വളരെയേറെ ചെയ്യാന്‍ 

സാധിക്ക‍ുമെന്ന്  ഇപ്പോള്‍ നിങ്ങള്‍ക്ക് മനസ്സിലായല്ലോ?

                                                                                സിന്ധ‍ു കെ

                                                                              എച്ച് എസ് ടി 

                                                                      (നാച്യ‍ുറല്‍ സയന്‍സ്)

ഒറ്റയാൻ 

ഒറ്റയാനെന്നുമൊറ്റയാനേതോ
വനജന്മഭൂമിയെക്കിനാവിന്റെ 
കരിമ്പിൻ ചില്ലകളൊടിച്ചു
ചവച്ചു ചവച്ചോർമകളുടെ
മധുരം നുണയുന്നൊരൊറ്റയാൻ

ബന്ധങ്ങളാണെന്നുമേബന്ധന-
ങ്ങൾ, ഇരുമ്പിന്റെ കോർത്തിട്ട കണ്ണി-
കൾ, ഉരഞ്ഞുരഞ്ഞെന്നും തൂണുപോൽ
പ്രബലമാം കാൽകളെത്തുരുമ്പെ -
ടുപ്പിച്ചു, പുഴുവെടുപ്പിക്കുമേ

അതരുതിതരുതെന്നൊരതി
കഠിനമാം ശിക്ഷ തൻതോട്ടി
ചാരിവച്ചു ധാർഷ്ഠ്യത്തിന്റപൈതൃ
കാധികാരം വരിയുടച്ചു നിർ-
ത്തിയൊരു കുട്ടിയാനയിപ്പൊഴും
കുത്തിമറിയുന്നുണ്ടെന്റെ
വനമനോധാരയിലിപ്പൊഴും

പിറക്കുമോരോ ആനയും കുട്ടി-
യായിക്കാടിന്റെമുലകുടിച്ചു
മരങ്ങളെപ്പുണർന്ന്, പുഴയുടെ
ചിലങ്കമണികൾ പൊട്ടിച്ച്, രസി-
ച്ചുല്ലസിക്കുമ്പൊൾ, നാളെത്തിടമ്പേ -
റ്റേണ്ടവനെന്നൊരു കുഴിയിലേ-
യ്ക്കടയ്ക്കും,അറിവിന്റെ പാഠ-

ശാലകൾ, മാതംഗലീലകള -
വനെ,മൃതദേഹമായെഴുന്നെ-
ള്ളിക്കുവാനായലങ്കരിച്ചേക്കും

നടക്കുമ്പോൾക്കിലുങ്ങുന്ന ബന്ധ-
നത്തിന്റെ ഗാനത്തിൽ മയങ്ങിഞാൻ
നീങ്ങുമ്പോൾച്ചവയ്ക്കുന്ന കരിമ്പിന്റെ 
മധുരമെൻചെന്നിയെ മദി -
പ്പിച്ചൊരാനയായ് മാറ്റുന്നു വീണ്ടും
തലയിലെത്തിടമ്പിൻദേവൻ
രഹസ്യമായ്പ്പഠിപ്പിച്ചു പലതും
ഞാനുമേ തടവിലാണെന്നു പോൽ
               എനിക്കു വേണ്ട മാതംഗലീല -

കൾ പാഠശാലകൾ, നഗരത്തി -
ന്റെ നെറ്റിപ്പട്ടങ്ങൾ, മടുപ്പിന്റെ
പൂരങ്ങൾ, വർണക്കുടകൾ,വെ-
ഞ്ചാമരങ്ങളും, പുഴുവരിക്കും
വെയിൽ പൊട്ടിച്ച പാദനഖങ്ങൾ
കൂച്ചുവിലങ്ങിട്ടു കണ്ണിൽ തോട്ടി
കുത്തി വലിച്ചെൻ മസ്തകത്തിൽ
ച്ചവിട്ടിയതു മറക്കില്ല ഞാൻ
കാടേറട്ടെ ഞാൻ, 

ഉയിർക്കട്ടെ ഞാൻ
എനിക്കു മകനാകണം, പ്രിയ
സഹ്യന്റെ മകനാകണം, വൈലോ-
പ്പിള്ളി തൻ സഹ്യമകനാകണം

                                                             അനീഷ് ദേവരാജൻ ,HST Malayalam

എൻ വിദ്യാലയം

വിദ്യാലയം എൻ വിദ്യാലയം സർഗവിദ്യാലയം
അക്ഷര പ‍ുത‍ുമയിൽ വാഴ‍ുമെൻ ആലയം
അറിവിൻ വെളിച്ചമായ് സ്‍പ‍ു‍രിക്ക‍ുമെൻ ദേവാലയം
സ്‍നേഹത്തിൻ തണലായ് സ്‍പന്ദിക്ക‍ുമെൻ ആലയം

ചിട്ടകൾ പഠിപ്പിക്ക‍ുമെൻ അധ്യാപകർ
അറിവിൻനിറവായെൻ അധ്യാപകർ
അമ്മയായ് , സ‍ുഹൃത്തായ്, ഡോക്ടറായ്..
അങ്ങനെ..അങ്ങനെ...എൻഅധ്യാപകർ

മാനിക്കണം നമ്മൾ, സ്‍നേഹിക്കണം
ഓർമ്മിക്കണം നമ്മൾ, പാലിക്കണം
അറിവിൻ നിറവാം അധ്യാപകരെ
സ്‍നേഹത്തിൻ നിറക‍ുടമാം അധ്യാപകരെ

ആമിന ഹാഷിം
5 ബി.

കുട്ടിവരകൾ

എന്റെ പനിനീർപൂവ്

പൂവേ, പൂവേ
എന്ത് ഭംഗി
നിന്നെ കാണാൻ
എന്റെ പൂവേ
എന്നും പൂക്കും നീ
എന്റെ മുറ്റത്ത്              
എന്നും  ചൂടും നിന്നെ
എന്റെ മുടിയിൽ
എന്റെ പൂവേ
എന്റെ സ്വന്തം പനിനീർപൂവേ.................
                                           
                                           സുൽത്താന.എസ്
                                                    5B

എന്റെ ക്രിക്കി ചിന്തകൾ............

  എന്റെ ക്രിക്കി ചിന്തകൾ എന്ന പേര് കേൾക്കുമ്പോൾ നിങ്ങൾക്ക് തോന്നും ഈ 
ചെറുക്കന്റെ കിറുക്ക് പിടിച്ച ചിന്തകളാണെന്ന്  . അല്ല കേട്ടോ.  ഞാൻ സീരിയസ് 
ആണ് . ക്രിക്കറ്റിനോടുളള പ്രണയമാണ്  എന്നെ ഈ ചിന്തയിലേക്ക് നയിച്ചത് . ഈ 
പ്രണയം എനിക്ക് കുറച്ചു നാളായി തുടങ്ങിയിട്ട്. എന്റെ  ആരാധ്യ ദൈവം കൊഹ്‍ലി 
തന്നെയാണ്. എന്റെ കൊഹ്‌ലി നീയാണ് ഹീറോ . അച്ഛൻ എന്നെ വിരാട് ചന്ദ് കൊഹ്‍-
ലി എന്ന് പറഞ്ഞ് കളിയാക്കാറുണ്ട് . അപ്പോഴൊക്കെ അച്ഛനോട് കലഹിക്കുമെങ്കിലും 
ആ വിളി ഞാൻ കാര്യമായി തന്നെ ആസ്വദിക്കാറുണ്ട്. എന്റെ ചിന്തകളിലെല്ലാം ക്രിക്കറ്റും 
കൊഹ്‌ലിയും നിറഞ്ഞുനിൽക്കുന്നു. അമ്മ കളിയാക്കുകയും, വഴക്ക് 
പറയുകയുംമെങ്കിലും അമ്മാ എനിക്ക് ക്രിക്കറ്റ് ഇഷ്ടമാണ്. അതാ.......ണ് ഇഷ്ടം . 

ഐ ടി മേളയിൽ ഡിജിറ്റൽ പെയിന്റിങ്ങിന് ഞാൻ അറിയാതെയാണ് അമ്മ എന്റെ 
പേര് ചേർത്തത് . അതേ, ഞാനൊരു കുട്ടി വരപ്പുകാരനാണ്
കേട്ടോ? അത്ര വലിയ കഴിവുള്ള ആളല്ല. എന്നിരുന്നാലും അമ്മ
എനിക്കൊരു ഓഫർ നൽകി. എന്തായിരുന്നുവെന്നോ? ഈ
മത്സരത്തിൽ വിജയിച്ചാൽ ഒരു ക്രിക്കറ്റ്കിറ്റ് എനിക്ക്  സമ്മാനമായി
നൽകുമെന്ന് .  പിന്നെ ഒന്നും ചിന്തിച്ചില്ല രണ്ടുംകൽപ്പിച്ച്
ആത്മാർത്ഥമായി പരിശ്രമിച്ചു . ഒരു സമ്മാനം
വാങ്ങണമെന്നെയുണ്ടായിരുന്നുള്ളൂ. എന്നാൽ ഒന്നാം സമ്മാനം
തന്നെ എനിക്ക് കിട്ടി. എനിക്ക് അതിൽ വലിയ സന്തോഷം
ഒന്നുമില്ല . ക്രിക്കറ്റ്കിറ്റ് കിട്ടും എന്നുള്ള സന്തോഷമാണ്  ഏറ്റവും
വലിയ സന്തോഷം. പക്ഷേ അമ്മ വാഗ്ദാനത്തിൽ നിന്ന് പിൻമാറി . ഒരു സെറ്റ് സ്റ്റമ്പ് 
വാങ്ങിച്ചുതന്നെന്നെ ഒതുക്കി. ആ സാരമില്ല സ്റ്റമ്പെങ്കിൽ സ്റ്റമ്പ്. അത്രയെങ്കിലും 
ആയല്ലോ?  ഇനി ക്രിക്കറ്റ് കിറ്റിന് വേണ്ടി കുഞ്ഞാറ്റയെ പോലെ സ്വര്യക്കേട് 
ഉണ്ടാക്കാനൊന്നും ഞാനില്ല കേട്ടോ? 

 ഇനി കാര്യത്തിലേക്ക് കടക്കാം. ഞാനിങ്ങനെ ക്രിക്കറ്റിനെപറ്റിയും കോഹിലിയെ 
പറ്റിയും വാചാലനാകുന്നു. എങ്കിലും, എന്റെ ക്രിക്കറ്റ് കണ്ടാൽ നിങ്ങൾ കണ്ടം 
വഴിയോടും.  എന്റെ കോഹിലി ഞാൻ നിന്റെ ഒരു വലിയ ആരാധകനാണ് . ഞാനും 
നയനയും തമ്മിലുള്ള വഴക്കിന്റെയും, അടിയുടെയും എല്ലാം മുഖ്യകാരണം കൊഹ്‍ലി   
തന്നെയാണ്.  കാരണം അവൻ ധോണി ഫാനാണ് . അവൻ എപ്പോഴും കൊഹ്‍ലിയെ 
ഇകഴ്ത്തി പറഞ്ഞുകൊണ്ടേയിരിക്കും . ഞാനും വിട്ടു കൊടുക്കില്ല . എന്നാലാകുന്നത് ഞാനും
കാച്ചും. അങ്ങനെ ഞാനും എന്റെ ക്രിക്കറ്റും എന്റെ കൊഹ്‍ലിയും തട്ടിയും മുട്ടിയും  
പോകുമ്പോഴാണ് കാര്യവട്ടം ഗ്രീൻഫീൽഡ് സ്റ്റേഡിയത്തിൽ വച്ച് ഇന്ത്യ-വെസ്റ്റിൻഡീസ് 

ട്വൻറി 20 മത്സരമുണ്ടെന്ന് അറിയുന്നത്. ഒന്ന് പോകണം എന്നൊക്കെയുണ്ട്. എങ്ങനെ 
അവതരിപ്പിക്കും വീട്ടിൽ.  അഹങ്കാരം എന്ന് അമ്മ ആദ്യമേ പറയും . തല മറന്ന് എണ്ണ 
തേക്കരുത് ഡയലോഗുകളാണ് പിന്നെ . വേണ്ടെന്ന് വെച്ചു . എന്നിരുന്നാലും ഒന്ന് 
പോയെങ്കിൽ കൊഹ്‍ലിയേയും ടീമിനേയും ഒന്ന് നേരിൽ കാണാമായിരുന്നു. അങ്ങനെ 
ഞാൻ അസ്വസ്ഥനായി നടക്കുന്ന ഒരു സമയത്ത് അച്ഛൻ എന്നെ അടുത്ത് വിളിച്ചു 
പറഞ്ഞു നമ്മൾ  നയനേയും കൂട്ടി സ്റ്റേഡിയത്തിൽ ഇന്ത്യയുടെ കളി കാണാൻ 
പോകുന്നു . ശരിക്കും ഞെട്ടി! എനിക്ക് എന്റെ കാതുകളെ വിശ്വസിക്കാൻ കഴിഞ്ഞില്ല ! 
സ്വപ്നം കാണുകയാണോ?  ഞാൻ ഒരു നിമിഷം ചിന്തിച്ചു. അച്ഛൻ    എന്നെ 
കളിയാക്കിയത് ആയിരിക്കും . ഞാൻ ചിന്തിക്കുന്ന പലതും അമ്മ ഊഹിച്ചെടുക്കാറുണ്ട് . 
എന്റെ ആഗ്രഹം മനസ്സിലാക്കിയിട്ട് അച്ഛനെന്നെ  കളിയാക്കിക്കുകയാണോ? ഞാൻ 
അമ്മയെ ഒന്നു നോക്കി.  അമ്മയും അത് ശരിവെച്ചു . അപ്പോ ശരി തന്നെ . നയനെ 
അച്ഛൻ ഫോണിൽവിളിച്ച് വിവരങ്ങളെല്ലാം പറഞ്ഞു. അതിനിടയിൽ ക്രിസ്മസ് 
പരീക്ഷയുടെ പേടിപ്പെടുത്തുന്ന ഒർമ്മ അമ്മയുടെ വകയുണ്ടായിരുന്നു . അമ്മയെ 
കാണിക്കാൻ വേണ്ടി കുറെയൊക്കെ ഞാൻ പഠിച്ച് ഒതുക്കി . ഞാനും, നയനും വളരെ 
ത്രില്ലിലായിരുന്നു. ഞാനെന്റെ സ്കൂളിലെ കൂട്ടുകാരോട് എല്ലാം  ഈ സന്തോഷവാർത്ത 
അറിയിച്ചു. എല്ലാവരും അത്ഭുതപ്പെട്ടു. ചിലർക്ക്  എന്നോട് കടുത്ത അസൂയയും തോന്നി
കേട്ടോ?

ആ ദിനം
അടുത്തുകൊണ്ടിരിക്കുകയാണ് . 
അപ്പോഴാണ് പുതിയൊരു പ്രശ്നം
അഭിയണ്ണൻ ഒരു വലിയ പരാതിയുമായി
വന്നിരിക്കുകയാണ് . "മാമൻ ഇവമ്മാരെ
കൊണ്ടുപോകുമ്പോൾ എന്തുകൊണ്ട്
എന്നെ കൊണ്ടു പോകുന്നില്ല”? 
അഭിയണ്ണനും, നയനും എന്റെ അപ്പയുടെ
മക്കളാണ്. ഞാൻ ഒന്ന് ശങ്കിച്ചു. 
ഉദാരമനസ്കകനായ എന്റെ അച്ഛൻ
എന്നെ ഒഴിവാക്കി അഭിഅണ്ണനെയും
കൊണ്ടു പോകുമോ ? ഞാൻ
സംശയിച്ചു.  പക്ഷേ അച്ഛൻ കൊടുത്ത
മറുപടി ഞാൻ സസൂക്ഷ്മം നിരീക്ഷിച്ചു
."നീ വലിയ കുട്ടിയായി, 
കൂട്ടുകാരൊക്കെയായി ,ഇനി കൂട്ടുകാരുമൊത്ത് പോയാൽ മതി .”  ഞാൻ ഒരു 
ദീർഘനിശ്വാസം വിട്ടു . അടുത്ത കൃമി കുഞ്ഞാറ്റ. എന്റെകുഞ്ഞി പെങ്ങൾ. പെങ്ങളെന്ന് 
പറഞ്ഞിട്ട് കാര്യമൊന്നുമില്ല.  അത്യാവശ്യം അവൾ എനിക്ക് നന്നായി പാര വയ്ക്കാറുണ്ട് . 
പാരയേ വെയ്ക്കാറുള്ളൂ. അവൾ ഡയലോഗ് കാച്ചി തുടങ്ങി - "അച്ഛന് മോനോടാണ്  

കൂടുതൽ സ്നേഹം അതുകൊണ്ടാണ് എന്നെ കൊണ്ടു പോകാത്തത്. പക്ഷേ ആ 
സെന്റിയിലൊന്നും  അച്ഛൻ വീണില്ല. 

 അങ്ങനെ ആ ദിവസം എത്തി . നയനെവിടുന്നോ ധോണിയുടെ ജഴ്സിയൊക്കെ 
ഒപ്പിച്ചു. എനിക്ക് അമ്മ കൊഹ്‍ലിയുടെ ഒരു ജഴ്സി നേരത്തെ 
വാങ്ങിച്ചുതന്നതുണ്ടായിരുന്നു. എന്തായാലും പോകാൻ സമയമായപ്പോൾ കുഞ്ഞാറ്റ 
സങ്കടമൊന്നും കാണിച്ചില്ല എന്നത് ആശ്വാസം. മാത്രമല്ല അവളുടെ ചായപ്പെട്ടി 
ഞങ്ങൾക്ക് തരുകയും ചെയ്യതു.  ഞങ്ങൾ
മുഖത്തും കയ്യിലും എല്ലാം അത്യാവശ്യം
അലങ്കാരപ്പണികളെല്ലാം ചെയ്തു.  ചാർട്ടിൽ
കൊഹിലിയുടെ പടമെല്ലാം വരച്ച്
അച്ഛനുമൊത്ത് കാറിൽ യാത്ര തിരിച്ചു. 
അവിടെ ചെന്നപ്പോൾ പൊടിപൂരം. വണ്ടി
പാർക്ക് ചെയ്യാൻ പോലും എങ്ങും
സ്ഥലമില്ല. അച്ഛൻ ഏറെ കഷ്ടപ്പെട്ട് ആ
കാറിനെ കൊണ്ടിട്ടൂ. വല്ല ബസ്സിലും
വന്നാൽമതിയായിരുന്നു എന്ന് അപ്പോൾ
എനിക്ക് തോന്നി. അങ്ങനെ ഞങ്ങൾ
സ്റ്റേഡിയത്തിനുള്ളിൽ എത്തി. നമ്മുടെ
സ്ഥാനം കണ്ടുപിടിച്ചിരുന്നു. ആ സമയം 2 
ടീമംഗങ്ങളും പരിശീലനം നടത്തുകയാണ്. 
എനിക്ക് എന്റെ കൊഹ്‍ലി കണ്ണുകളെ
വിശ്വസിക്കാൻ കഴിഞ്ഞില്ല. 
എന്റെകൺമുന്നിൽ കൊഹ്‍ലിയും കൂട്ടരും.

എന്തൊരു  ആർപ്പുവിളിയാണ് അവിടെ.  
ഞങ്ങളും ഒട്ടും കുറച്ചില്ല. അവിടെ ഇരുന്ന        
ഒരു അണ്ണൻ കുറേ ചായം കൊണ്ടുവന്ന്
എന്റെയും നയന്റെയും മുഖത്ത് തേച്ചു. 
ഞങ്ങൾക്ക് സന്തോഷമായി .  
സ്റ്റഡിയത്തിലിരുന്ന് കളി കാണുന്നത് ആണ്
കളി. അത് വേറെ ലെവലാണ് കേട്ടോ? പക്ഷേ
ആ കളി ഇന്ത്യ തോറ്റു. എന്നാലും കോഹിലിയേയും കൂട്ടരേയും കാണാൻ 
കഴിഞ്ഞതിലുള്ള സന്തോഷം വലിയ ഭാഗ്യം തന്നെയായിരുന്നു. ഇനിയും ഇന്ത്യയുടെ കളി
കാര്യവട്ടത്ത് വരുമല്ലോ?  അച്ഛന് ഇങ്ങനെ സർപ്രൈസ് തരാൻ തോന്നിക്കണേ 
ഭഗവാനേ............................. 
   നിരഞ്ജൻ കെ  6B

78



TechnicA 20

ദുരിതബാധികർക്ക് കൈത്താങ്ങ്

     മികവിന്റെ തിളക്കത്തിൽ മികവിന്റെ തിളക്കത്തിൽ IT IT മേളമേള

IT quiz HS  Ist

അംജദ് എൻ (10C)

ഡിജിറ്റൽ പെയിന്റിങ്  

 Ist A grade
നിരഞ്ജൻ കെ

(6B)

Presentation IIIrd A grade

ആസിയ ജഹാൻ (10C)

Programming  IIIrd A grade 
മ‍ുഹമ്മദ് ബിലാൽ (10C)

ശ്രേഷ്ഠബാല്യം

എസ്.എസ് യൂണിറ്റ് കണ്‍വീനർ ശ്രി വിനോദ് സർ ബഹുമാനപ്പെട്ട വിദ്യാഭാസ 
മന്ത്രി ശ്രി രവിന്ദ്രനാഥിൽ നിന്നും ശ്രേഷ്ഠബാല്യം പുരസ്കാരം ഏറ്റുവാങ്ങുന്നു. 

SSLC  FULL A+  കരസ്ഥമാക്കിയ  നെജിലയെ പൂർവ്വ വിദ്യാർത്ഥിസംഘടന 
അനുമോദിക്കുന്നു.

SSLC  FULL A+  കരസ്ഥമാക്കിയ  വർഷ എസ് കുമാറിനെ പൂർവ്വ 

